Монгол Улсын Их Хурлын 2012 оны хаврын ээлжит чуулганы Аюулгүй байдал, гадаад бодлогын байнгын хорооны 04 дүгээр сарын 24-ний өдөр /Мягмар гариг/-ийн хуралдаан 15 цаг 00 минутад Төрийн ордны “Б” танхимд эхлэв.

Улсын Их Хурлын гишүүн, Аюулгүй байдал, гадаад бодлогын байнгын хорооны дарга Э.Мөнх-Очир ирц, хэлэлцэх асуудлыг танилцуулж  хуралдааныг даргалав. 

Хуралдаанд ирвэл зохих 21 гишүүнээс 13 гишүүн ирж, 61.9 хувийн ирцтэй байв. Үүнд:

Чөлөөтэй:Сү.Батболд, О.Чулуунбат, М.Энхболд, Ш.Сайхансамбуу, Д.Хаянхярваа, Л.Гансүх
Өвчтэй: С.Баяр

Тасалсан: Р.Амаржаргал

Нэг. Үндэсний аюулгүй байдлыг хангахад стратегийн ач холбогдол бүхий аж ахуйн нэгжид гадаадын хөрөнгө оруулалтыг хэрэгжүүлэх тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслүүд /хэлэлцэх эсэх/

Хэлэлцэж буй асуудалтай холбогдуулан  Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт Г.Нандинцэцэг, Эрх зүй, хууль тогтоомжийн хэлтсийн зөвлөх Э.Түвшинжаргал  нарын бүрэлдэхүүнтэй ажлын хэсэг байлцав. 

Хуулийн төслийн талаарх төсөл санаачлагчийн илтгэлийг Улсын Их Хурлын гишүүн Г.Занданшатар танилцуулав.


Төсөл санаачлагчийн илтгэлтэй холбогдуулан Улсын Их Хурлын гишүүн Л.Болд, Х.Наранхүү, Я.Батсуурь, Д.Одхүү, Ц.Шинэбаяр, Н.Энхболд  нарын асуусан асуултад Улсын Их Хурлын гишүүн Г.Занданшатар, Э, Мөнх-Очир,ажлын хэсгээс зөвлөх Э.Түвшинжаргал нар асуусан асуултад хариулж, тайлбар хийв. 

Улсын Их Хурлын гишүүн Н.Энхболд, Д.Одхүү, Х.Наранхүү, Я.Батсуурь нар санал хэлэв. 
Уг хуулийн төслийг хэлэлцье гэсэн томъёоллыг дэмжиж байгаа гишүүд гараа өргөнө үү. 


Зөвшөөрсөн          11


Татгалзсан            0


Бүгд                       11


Гишүүдийн олонхийн саналаар дэмжигдлээ.

Хуулийн төсөлтэй холбогдуулан Байнгын хорооны хуралдаанаас ажлын хэсэг байгуулав. 
Байнгын хорооноос гаргасан санал дүгнэлтийг Улсын Их Хурлын чуулганы нэгдсэн хуралдаанд  Улсын Их Хурлын гишүүн Ганбямба танилцуулахаар тогтов.

Уг асуудлыг 16 цаг 15 минутад хэлэлцэж дуусав. 
Хоёр. Монгол улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээр соёрхон батлах тухай хуулийн төсөл.

Хэлэлцэж буй асуудалтай холбогдуулан Эрүүл мэндийн сайд Н.Хүрэлбаатар, Стратеги бодлого, төлөвлөлтийн газрын дарга  С.Энхболд, Сангийн яамны Төрийн нарийн бичгийн дарга Д.Баттөр, Зээл, тусламжийн бодлого, хамтын ажиллагааны газрын ахлах мэргэжилтэн Г.Өлзийжаргал, Улсын Их Хурлын Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт Г.Нандинцэцэг, Эрх зүй, хууль тогтоомжийн хэлтсийн зөвлөх Э.Түвшинжаргал  нарын бүрэлдэхүүнтэй ажлын хэсэг байлцав.

Санхүүгийн хэлэлцээр соёрхон батлах тухай хуулийн төслийн талаар Эрүүл мэндийн сайд Н.Хүрэлбаатар танилцуулав.

Танилцуулгатай холбогдуулан Улсын Их Хурлын гишүүн Х.Наранхүү, Д.Одхүү, Н.Энхболд, Х.Жекей, Э.Мөнх-Очир  нарын асуусан асуултад ажлын хэсгээс Эрүүл мэндийн сайд Н.Хүрэлбаатар, Д.Баттөр нар асуусан асуултад хариулж тайлбар хийв. 

Уг хуулийн төслийг соёрхон батлах нь зүйтэй гэсэн саналыг дэмжиж байгаа гишүүд гараа өргөнө үү.

Зөвшөөрсөн      12

Татгалзсан        0

Бүгд                   12

Гишүүдийн олонхийн саналаар дэмжигдлээ.
Байнгын хорооноос гаргасан санал, дүгнэлтийг Улсын Их Хурлын чуулганы нэгдсэн хуралдаанд  Улсын Их Хурлын гишүүн Х.Жекей танилцуулахаар тогтов. 

Хуралдаан 16 цаг 30 минутад өндөрлөв. 
Тэмдэглэлтэй танилцсан:

АЮУЛГҮЙ БАЙДАЛ, ГАДААД БОДЛОГЫН
 БАЙНГЫН ХОРООНЫ ДАРГА                                                          Э.МӨНХ-ОЧИР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ                                                                                               П.МЯДАГМАА
УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 04 ДҮГЭЭР САРЫН 24-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 00 минутад эхлэв. 

Э.Мөнх-Очир:-Хуралдаанаа эхэлье. За өнөөдрийн хэлэлцэх асуудал маань 3 асуудал байсан. 

Эндээс 1 дэх  нь Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн төсөл хэлэлцэх эсэх.
2.Монгол улсын Засгийн газар, Бүгд найрамдах Франц улсын Засгийн газар хооронд байгуулсан Санхүүгийн хэлэлцээр соёрхон батлах тухай хуулийн төсөл соёрхон батлах.

3.Монгол Улсын Засгийн газар, Азийн хөгжлийн банк хооронд байгуулах “Улаанбаатар хотын нийтийн тээврийг хөгжүүлэх хөрөнгө оруулалтын хөтөлбөр”-ийн Санхүүжилтийн ерөнхий хэлэлцээрийн төсөл зөвшилцөхөөр байсан та бүхэнд 3 дахь хэлэлцээр бол Эдийн засгийн Байнгын хороогоор ороод  дүгнэлт хараахан гараагүй тийм учраас өнөөдөр хэлэлцэх боломжгүй болж байна. Эхний 2 асуудлыг хэлэлцье гэсэн гишүүд саналаа өгнө үү.
Зөвшөөрсөн      9
Татгалзсан        2

 
За ингээд нэгдүгээр асуудал. Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн төсөл хэлэлцэх эсэх.


Хуулийн төслийн талаар Улсын Их Хурлын гишүүн Г.Занданшатар танилцуулга хийнэ.


Г.Занданшатар:-Үндэсний аюулгүй байдлыг хангахад стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн төслийг боловсруулан танилцуулж байна. 
Энэ хуулийн зорилт нь Үндэсний аюулгүй байдлыг хангахад стратегийн ач холбогдол бүхий салбарт үйл ажиллагаа явуулж буй аж ахуйн нэгжид хөрөнгө оруулж байгаа гадаадын хөрөнгө оруулагч, түүнтэй нэгдмэл сонирхолтой этгээд болон гуравдагч этгээдийн хөрөнгө оруулалтыг зохицуулах тэдгээрт зөвшөөрөл олгохтой холбогдсон харилцааг зохицуулахад оршиж байна.
Гадаадын хөрөнгө оруулалтыг зохицуулах тухай ийм хууль бол Австралид гадаадын хөрөнгө оруулалтыг хянах зөвлөлийн шугамаар АНУ-д агаарын болон далайн тээврийн салбар, харилцаа холбооны салбар, байгалийн баялаг эрчим хүчний салбар, цөмийн энергийн салбаруудад гадаадын хөрөнгө оруулалтыг хязгаарлалттай зохицуулдаг журмууд, Арабын нэгдсэн Эмират, Бүгд Найрамдах Хятад ард улс, Канад, Оросын Холбооны улс, Чили, Япон зэрэг олон улсад гадаадын хөрөнгө оруулалтыг зохицуулах тухай ийм хууль мөрдөгдөж байна. 
Энэ бол зөвхөн уул уурхайн салбарт төдийгүй харилцаа холбоо, мэдээлэл, хөдөө аж ахуй зэрэг салбарт томоохон хөрөнгө оруулалт орж ирж байгаа энэ үед манайх шиг жижиг улсын хувьд гадаадын хөрөнгө оруулалтыг хянах асуудал бол чухал байна. 

Хуулийн гол зорилго нь бол аливаа нэг компанийн эсрэг аливаа нэг хуулийн этгээдийн эсрэг чиглээгүй ерөөсөө Монгол улс  өөрийн түүхий эдээ, бүтээгдэхүүнийг дэлхийн зах зээлийн үнээр гадаадад худалдан арилжаалах бололцоог бий болоход чиглэгдэж байгаа юм. Ийм зохицуулалтгүй бол Монгол улсын гол экспортын бүтээгдэхүүний нэг бүрийн үнийг тогтооход худалдан авагчийн маань монополь тогтсоноор Монгол улс дэлхийн зах зээлийн үнээр экспортын гол нэрийн бүтээгдэхүүнээ худалдан борлуулж чадахгүйд хүрэх, эдийн засгийн хувьд ийм эрсдэл байгаа юм аа. 
За ингээд энэ хуулийг хэлэлцэн баталж өгөхийг хүсч байна. За энэ хуулиар бол эдийн засгийн Байнгын хорооны ажлын хэсэг гарсан. Саналыг нь авч тусгасан. Хоёр намын ажлын хэсгийн бүлэг цуглаж ажиллаад саналуудыг бол нэгтгэсэн. Тийм учраас хуулийг хурдан хэлэлцүүлэхийн тулд анхны хэлэлцүүлгээрээ баталж өгөхийг бас хүсч байна. 
Э.Мөнх-Очир:-За хуулийн төсөлтэй холбогдуулаад гишүүдээс асуулт асуух гишүүн байна уу? Болд гишүүн, Одхүү, Наранхүү, Батсуурь, Энхболд гишүүн. Болд гишүүн асууя.

Л.Болд: - Тэгэхээр хоёр гурван асуулт байгаа юм аа. Энэ хуулийн төсөл ингээд нүх нь харласан юм чинь Засгийн газраас 2009 онд санал авч байсан. 
Занданшатар гишүүн, гишүүн байхдаа санаачилж байсан хууль юм байна шүү дээ. Тэгээд өнөөдөр гэнт өргөн барьж байгаа нь Саус Гоби Сандс үйл ажиллагаатай холбоотой. 
Нэг компанийн үйл ажиллагаатай холбоотой. Тэрнийхээ лицензийг түдгэлзүүлчихсэн байдаг. Энэ бүгдэдээ бодитой мэдээлэл өгнө үү. Үнэхээр Саус Гоби Сандсын лицензийг түдгэлзүүлсэн нь хуулийн бүх юмыг нь найдвартай хийсэн байгаа даа. Хан ресурс, Алтандорнод гээд дуусахгүй, улсын маш их мөнгө шатаасан шүү дээ. 

Тийм учраас хуулийнхаа хүрээнд мэдээж хэрэг зогсоох нь зөв, хуулийнхаа хүрээнд арга хэмжээ авсан биз ээ. Авсан гэдэгтээ баталгаатай байна уу. Дээрээс нь өнөөдөр Занданшатар гишүүн, хэдийгээр гишүүн байхдаа санал оруулсан. Гадаадын хөрөнгө оруулалт хариуцсан, гадаад худалдаа хариуцсан сайдын хувьд ингээд өргөн барьчихлаа шүү дээ.

Гадна талдаа бол Засгийн газар энэ хуулийг өргөн барьж байна, батлуулах гэж байна гэсэн юм хэвлэлээр яваад эхэлж байгаа юм билээ. 

Тэгэхээр энэ талаасаа санаачлага нь бас зөв ойлголтгүй. Эсвэл ерөөсөө Засгийн газар өөрөө санаачлахгүй яасан юм бэ? Хуулиа шинээр боловсруулаад, өөрөө санаачлаад өргөн бариад, одоо ингээд би гишүүн байхдаа боловсруулсан. Одоо би сайд, гэхдээ би гишүүний хувьд  гэхлээр тэр тайлбарыг гадаад талдаа бол нэг их хүлээж авахгүй юм билээ. 
Яагаад гэвэл үнэхээр Монгол улсын эрх ашгийн төлөө маш чухал хууль, маш яаралтай гарах шаардлагатай үнэхээр олон жилийн хугацаа алдсан. Хугацаа алдсан шалтгаан нь тухай үед яагаад өргөн бариагүй юм. Ийм хууль явж байгаа гээд өөр хүмүүс өргөн барихгүй яваад байдаг. Иймэрхүү зөрчлүүдээ нийтэд их ойлгомжтой байх энэ асуудлуудаа яаж бодож байгаа вэ? Тэгээд нэг тайлбар өгөөч ээ.
Э.Мөнх-Очир: -Би нэг эхлээд нэг порцедурын юм яриадхъя. Яасан бэ гэхлээр Баярцогт гишүүний нэртэй орж ирж байсан. Аан Бямбацогт гишүүний нэртэй орж ирж байсан хууль маань ерөнхийдөө тухайн үедээ гишүүн байсан өөрийн хэлдгээр гишүүн байсан Занданшатар гишүүн, Н.Батбаяр гишүүний санаачлан явж байсан хууль ерөнхийдөө солигдсон. 

Яг үнэн хэрэгтээ Занданшатар гишүүн сайд болоод сайд болсон үүднээс энэ хуулийнхаа санаачилсан гишүүд нь өөрчлөгдсөн. Тэгээд яваад өнөөдрийг хүртэл яваад, яг ингээд Их Хурал дээр хэлэлцэх гэсэн чинь порцедурын жоохон алдаа гараад ирсэн. Тэр нь юу юм бэ гэхлээр өмнөх Засгийн газрын оруулсан саналууд нь, тэмдэглэлээр орж ирсэн саналуудыг оруулчихсан дээр нь нэмээд Н.Батбаяр гэдэг гишүүний маань нэрийг өөрчлөөд Ц.Батбаяр болгочихсон. Ц.Батбаяр гишүүн гарын үсэг зураад  ондоо гишүүд, ондоо хууль өргөн барьсан болоод Засгийн газарт санал авах бичиг явуулаагүй болж хувираад ингээд хэлэлцэх асуудал байхгүй болчихсон. 
Түрүүний Байнгын хороон дээр бид нар орж ирээд яг ингээд гарсан шүү дээ. Санаж байгаа байх. Тийм болохоор энийг яах вэ гээд өнөөдөр бид нарын хугацаа богино байгаа энэ хууль бол ач холбогдлын хувьд та нар өөрөө мэдэж байгаа, бид нар ч ойлгож байгаа. Гарах шаардлагатай хууль байгаа. 
Хоёр жил гацчихлаа шүү дээ. Хоёр жил тавиуран дээр байчихсан хууль. Тийм болохоор яаралтай гаргахын тулд буцаад одоо Занданшатар гишүүн өргөн барьж байсан Н.Батбаяр гишүүн эд нар бол өөрсдийнхөө барьж байсан хуулийг оруулж ирэх хэрэгтэй байна гээд өнөөдөр одоо орж ирж байна. Энэ бол Засгийн газартай холбоотой. 
Г.Занданшатар:-За гишүүдээ, энэ бол олон гишүүд санаачилсан хууль. Порцедурын хувьд бол ийм асуудал гараад байна. Ингэж өргөн баригдахаас өөр замгүй, дахиад хугацаа алдах гээд байгаа. 
Засгийн газрын хувьд бол энэ хуулийн талаар Ерөнхий сайдтай, Эрдэс баялаг, эрчим хүчний сайд, бусад бүх сайдуудтай санал солилцсон. Энэ бол Засгийн газрын байр суурь нэг байгаа. 

Засгийн газрын саналыг 100 хувь татаад авчихсан учраас. Тийм учраас Засгийн газар ижил байр суурьтай байгаа учраас, Засгийн газрын гишүүн өргөн барих дээр бол кабинетийн зарчим алдагдах байх. 
2.Гадаадын хөрөнгө оруулагч нартай уузалтуудыг хийсэн л дээ. Саус Гоби Сандстэй шууд холбоотой хууль биш ээ. Хоёр, гурван жилийн өмнө батлагдсан хууль. Энэ цаг хугацааны хувьд бол давхцал таарч байна.

Гэхдээ Айвонхоу компанийнхан юу гэж байгаа вэ гэхлээр энэ хэлцэл бол олон улсад ийм хууль байдаг болохоор зөвшөөрч байна. 
Мэдээж дэлхийн зах зээлийн үнэ танай борлуулалтын нүүрс экспортын үнэд нөлөөлөх учраас. Худалдан авагчийн монополь тодорхой хэмжээгээр тогтох магадлалтай байгаа учраас ингэж хянах нь зүйн хэрэг. 
Гагцхүү бидэнд энэ хууль эрх зүйн орчноо бидэнд улам тодорхой хурдан баталж гаргаад, зөвшилцөл хийх юм аа хурдан эхлүүлж өгөөч ээ гэж байгаа. 

Тодорхойгүй хугацаагаар түдгэлзээд бид хүлээгээд  байх юм бол хөрөнгийн зах зээлийн хувьд эрсдэл гарна. Борлуулах гэж байгаа талын хувьд байр сууриа илэрхийлсэн байна билээ. Тэгэхээр энэ бол гадаадын хөрөнгө оруулалтын хувьд ч гэсэн хааж, боож байгаа хууль биш зөвхөн зөвшөөрөл авч байгаа хууль учраас энэ дээр тийм юм. Энэ бол тодорхой шийдвэрээр хийж байгаа учраас энэ тохиолдолд.
Э.Мөнх-Очир: -За болсон уу? Болд гишүүн болсон уу? Наранхүү гишүүн.
Х.Наранхүү: -Би зүгээр хуулийн зорилгыг бол ерөнхий утгаар ойлгож байгаа гэхдээ. Жишээлбэл энэ танилцуулган дотор Германы 2007 оны хуулийг иш татаж тэрний жишгээр хийж байгаа гэсэн санаа байна. Тэгэхээр нэг ийм асуулт байна. Герман ч юм уу? Ер нь энэ барууны орнууд, хөгжингүй орнууд бүгдээрээ аль хэдийн эдийн засаг нь бий болоод тэр дотор нь стратегийн ач холбогдолтой компаниуд нь тодроод ингээд олон арван жил зарим нь зуун жил явж байгаа ийм улс. 
Манайд бол тийм үйл ажиллагаа эрхэлж байгаа юм уу тийм салбарууд ихэнх нь байхгүй шүү дээ. Одоо тийм стратегийн үйл ажиллагаа гэж нэрлэсэн юман дотор нь цахилгаан, хүнсний аюулгүй байдал, эрчим хүч ч гэх юм уу гэдгээс бусдад нь бараг үндсэндээ манайд байхгүй үл хөдлөх хөрөнгө байвал байх юм. 
Ихэнх нь бүрэн утгаараа манайд бий болж чадаагүй ийм салбар. Нарийн ярьвал нислэгийн аюулгүй байдлыг хангах үйл ажиллагаа гэдэг нь манайх өнөөдөр олон улсын нислэгийн аюулгүй байдлыг хангаж чадаж байгаа ч юм уу, үгүй ч юм уу? Энэ салбаруудыг дотор нь орохоор зэрэг зарим нь өөрөө тийм чухал ач холбогдолтой том үнэлгээтэй гэсэн нэг утгаар ангилчихаад нөгөө талаас нь зүгээр улсын эдийн засаг нийгэм бүхэлдээ ингэж үйл ажиллагаагаа явуулахад чухал ач холбогдолтой ч гэдэг юм уу. Жишээ нь таны саяны ярьсан нислэгийн аюулгүй байдал, эсвэл тэсрэх дэлбэрэх бодис ч юм уу. Шал өөр юм шүү  дээ. 
Стратеги гэдэг нь нислэгийн аюулгүй байдал, үйлдвэрлэлийн тэсрэх, дэлбэрэх бодис гэдэг бол хоорондоо шууд холбоотой гэж бол би ерөөсөө огт бууж авахгүй байна. Тийм учраас миний гол асуух гэж байгаа зүйл бол стратегийн ач холбогдол бүхий гэдэг энэ шалгуурыг ямар шалгуураар энд оруулсан юм бэ? Яг энд орчихсон салбарыг дурдах юм бол иймэрхүү бөгөөд ороогүй үүнээс хэд дахин олон салбарыг нэрлэж болохоор байна. Энэ дотор байгаа ч юм байна. Эхлэл төдий байгаа салбаруудад ч байна. Огт эхлээгүй ч юмнууд байна. 

Нэг асуудал нь тэр. 
Хоёрдахь нь гадаадын хөрөнгө оруулалт гэдэг чинь өөрөө ийм чухал том ирээдүйд их ач холбогдолтой салбаруудыг бий болгохын тулд л гадаадын хөрөнгө оруулалтыг хүссэн хүсээгүй татах л байх л даа. Тэгэхээр барууны орнууд бий болгочихоод хоорондоо техник, технологийн одоо, улс төрийн, цэрэг зэвсгийн тэмцэлд орчихоод тэгээд бие биенээсээ хамгаалах барих гээд ийм үүднээс тэрнийгээ хамгаалж байгаа юм. Бид нар бий болоогүй, бүрдэж эхэлж байгаа ийм салбаруудаа гадаадын хөрөнгө оруулалтгүйгээр яаж бий болгох гэж байгаа юм бэ? Миний ойлгож байгаагаар бол хамгаална, эсвэл хорино гэдэг юм уу, энэ талаасаа ярихаасаа илүү тийм чухал ач холбогдолтой стратегийн салбаруудыг яаж бий болгох юм бэ? Энэ бий болгоход нь гадаадын хөрөнгө оруулалтыг яаж татах вэ? Ямар зарчмаар татах вэ гэдэг асуудал нь энэ дотор тусвал илүү ач холбогдолтой биш үү? Энэ талаар хууль санаачилсан улсууд нь юу гэж ойлгож байгаа вэ? Ийм хоёр асуулт байна.
Э.Мөнх-Очир: - За Занданшатар гишүүн.

Г.Занданшатар: - За үндсэндээ санал юм байна гэж ойлголоо. Гэхдээ бас хуулийн агуулган дээр зөрүү ойлголт байна. Шууд хэлбэл буруу ойлголттой байна. Гадаадын хөрөнгө оруулалтыг хориглож байгаа заалт ерөөсөө байхгүй.

Жишээ нь тэсэрч, дэлбэрэх бодисын үйлдвэрлэлийг зөвшөөрөл авах л заалт байгаа. Засгийн газраас зөвшөөрөл авахгүйгээр жишээлбэл гадаадын хөрөнгө оруулалтын нэр дор терорист байгууллага ч юм уу, тэсэрч дэлбэрэх үйлдвэрийн Монгол улсад хөрөнгө оруулалт хийгээд хийгээд, тэсэрч дэлбэрэх үйлдвэрийн хувьцааг нь худалдаж аваад хяналтыг нь тогтоочих асуудал бол нээлттэй байна. Тэгэхээр хувьцааг нь худалдаж авч байгаа бол, худалдан авалт хийж байгаа бол Засгийн газарт мэдэгдэж зөвшөөрөл авах асуудал байгаа юм. 

Эдгээр салбарт гадаадын хөрөнгө оруулалт огт орж болохгүй, оруулахгүй гэсэн тийм заалт биш. Ерөөсөө л энэ салбарт гадаадын хөрөнгө оруулалт орж ирэхдээ зөвшөөрөл авах ёстой л гэсэн заалт. 

Хяналт тогтоохоор, удирдлагын эрхийг нь авахаар бол зөвшөөрөл авах ёстой. Нислэгийн аюулгүй байдал юм уу, тэсэрч дэлбэрэх бодис байдаг юм уу, химийн хорт бодис зэрэг энэ салбаруудад телевизийн үйл ажиллагаа байдаг юм уу энэ салбарууд дээр тогтоох бол хяналт тавих ёстой л гэсэн ийм заалт. 
Ийм хуулиуд хөгжиж байгаа орнуудад ч төдийгүй, хөгжиж буй орнуудад ч ийм хууль байна гэж судалгаанаас гарсан байна билээ. 
Э.Мөнх-Очир: -Ер нь бол үйл ажиллагаатай холбоотой хөгжсөн үйл ажиллагааны жагсаалт бол бид нарын ярилцах л асуудал. Энэ бол бид нарын ярилцах л асуудал. 

Өнөөдөр бүх салбарын мэдлэгтэй бас хүн байгаагүй. Бид нар бол өөр өөрсдийнхөө мэдэх асууж барьсан юмныхаа хэмжээнд явж байгаа. 

Ер нь бол нэмэгдэх хасагдах юм гарахыг үгүйсгэхгүй. Тийм болохоор хэлэлцүүлгийн явцад гишүүд маань нилээд сайн барьж авах нь зүйтэй байх гэж бодож байна. 

Х.Наранхүү: -Тэр тохиолдолд ойлгож байна л даа. Зөвшөөрөл гэдэг маань нэг л үг яваад байна. Тэр хуулин дотор маань зөвшөөрлийн өөрийх нь утга, агуулга нь ерөөсөө гарч ирээгүй байна. 
Яаж зөвшөөрөхийн, ямар зарчмаар зөвшөөрөхийн, яах гэж зөвшөөрөх гэж байгаа юм, бүртгэлтэй юм уу. Бүртгэлгүй бол одоогийн Гадаадын хөрөнгө оруулалтын хууль чинь одоо бол тэртээ тэрэнгүй бүртгэлийн системээр л явж байгаа. 
Зүгээр гадаадын хөрөнгө оруулалтын байгууллага бүртгэхийн оронд Засгийн газар бүртгэх л юм байна. Тэгэхээр энэ зөвшөөрөл гэдгийгээ нэгэнт зохицуулна, хэмжээ, дамжаагий нь болно, болохгүй гэж хэлэх гэж байгаа бол тэрийгээ тодорхой хэлэх хэрэгтэй. Зүгээр бүртгэнэ, зөвшөөрөл өгнө гээд биччихээр энэ нь хуулийн агуулга нь гарч ирэхгүй байна. 

Тайлбарлахдаа бүртгэх тухай хууль гэчихээд, үнэн хэрэг дээрээ зохицуулах тухай хууль гээд. Зохицуулах юм бол болно, болохгүй болох хэмжээ нь, болохгүй хэмжээ нь гэж ярих ёстой шүү дээ. Энэ чинь хаана байна гэж асуух гээд байна.
Г.Занданшатар: -Энэ хуулийн 8 дугаар зүйлд хүсэлтийг хүлээн авч шийдвэрлэх, 9 дүгээр зүйлд хэлцэл хийснийг мэдээлэх гээд ингээд тодорхой заасан 3 сарын дотор бол Засгийн газар хэлцэл хийхийг зөвшөөрөх боломжтой эсэх талаар 3 сарын дотор хариугаа өгнө. 

Гурван сарын дотор хариу өгөгдөхгүй бол хэлцэл бүртгэгдлээ, зөвшөөрөгдөж байна гээд ойлгогдоод явна. 

Хуучин бол 11, 12, 13 дугаар зүйлүүд дээр хүсэлтийг хүлээн авч шийдвэрлэх порцедурыг нарийвчлан заасан байсан. Ажлын хэсэг дээр санал гараад ярьж байгаад энэ асуудлыг хуулиа нэг мөр  хурдан хэлэлцүүлэх үүднээс, хууль бол энгийн ойлгомжтой байя.
 Яг хэлэлцүүлэх  процедурыг нь Засгийн журмаар батлъя гээд хуулиар Засгийн газраас хэлэлцэх зөвшөөрөл олгох журмыг нарийвчлан, хүсэлтийг хүлээн авах журмыг гаргана гээд.

Хүсэлтийг хэлэлцэн шийдвэрлэхтэй холбогдсон нарийвчилсан журмыг Засгийн газар энэ хуульд нийцүүлэн батална гээд 8.6-д заачихсан. 
Э.Мөнх-Очир: - Батсуурь гишүүн.
Я.Батсуурь: -Бид одоо Саус Гоби Сандс компанийн асуудлаар л энэ асуудал дээр учиргүй сэрж бужигнаж байна л даа. Урьд өмнө нь иймэрхүү асуудал зөндөө явчихсан шүү дээ. Тухайлбал одоо манай тэр Говьсүмбэр аймгийн Шивээ овоогийн ордын асуудал яг ийм маягаар явчихсан шүү дээ. 

Шивээ овоо бол стратегийн том орд лицензийг нь 2004 онд хууль бусаар шилжүүлсэн Шинэшивээ гэдэг компанид. Шинэшивээ гэдэг компани нь цаашаа Америкд нэг зараад, Гонконгд нэг зараад, Хятадуудад нэг зараад баахан хуваагаад хаячихсан. Тэр үед хэлээд л, дуугараад л байхад юу ч болоогүй одоо ингээд, энийг бас давхар зохицуулах л хэрэгтэй. 

Хууль санаачлагчаас асуулт байна. Энэ хууль батлагдсанаар Овоот толгойн лиценз энэ Эс Жи Эс компани дамлан зарсан энэ асуудлыг яг яаж шийдвэрлэх вэ? 

Тэр одоо зарж байгаа наймааг зогсоож чадах уу? Хууль яг энэ кэйстэй Эс Жи Эсийн кэйс яаж уялдан зохицолдож энэ асуудлыг шийдвэрлэх талаар тов тодорхой хариулт авмаар байна. 
Хоёрдугаарт энэ хамрах хүрээ байна л даа нилээд олон салбар орсон байна. Наранхүү гишүүний хэлж байгаатай ч бас санал хуваалцаж л байна. Хөл  дээр нь босоогүй байгаа энэ олон салбараа иймэрхүү маягаар зохицуулалт хийхээр тэр хөрөнгө оруулалтыг дагаад жинхэнэ техник, технологи олон юм орж ирнэ шүү дээ. Гадаадын бидэнд байхгүй юм. Ингэж хавтгайруулахгүй арай жоохон унах уу. Тэгсэн мөртлөө байх ёстой салбар нь байхгүй байна гэж үзэж байна. 
Тухайлбал одоо мал аж ахуйн салбар байж байна. Өвөрмонголчуудын туршлага байна. Хятадуудаар малаа маллуулсаар байгаад сүүлдээ өөрсдөө малгүй болсон бид одоо Япон, Солонгос малчинтай байвал ямар уу? Одоо ингээд Уул уурхай, үйлдвэрлэл, төв суурин газрууд зөндөөн хөгжиж байна. Малчид ялангуяа залуучууд төв суурин газруудруу, том үйлдвэрүүдрүү, уул уурхайд ажиллах сонирхол  маш их байна. 

Мал маллах хүн цөөдөөд байна. Малчдын нийгмийн асуудал хүнд байна. Гэтэл одоо зөрөөд орж ирэнгүүтээ бөөн бизнесийн боломж байна гэнгүүтээ гадаадынхан орж ирээд малыг нь бөөн бөөнөөр нь худалдаж аваад гадаадын малчид олноороо бий болоод ирвэл ямар байдал үүсэх вэ?
Энд одоо хөрөнгө оруулах, эзэмших гадаадын баахан малчид би тэр улс гэж хэлэхгүй байна л даа. Аль ч улсынх байж болно. Энийг яаж зохицуулах вэ? Үүн зохицуулалт хийж болох уу? Хоёр асуулт.

Г.Занданшатар:-Энэ салбарыг бол үндэсний аюулгүй байдлын үзэл баримтлалыг үндэслээд оруулъя гэж үндэсний аюулгүй байдлын зөвлөлийн зөвлөх, Ерөнхийлөгчийн зөвлөх ажлын хэсэг дээр санал гаргаад нэмээд оруулчихсан юм аа. Яг энэ салбарын хүрээнд бол. 

Энэ бол аюулгүй байдал, гадаад бодлогын Байнгын хороогоор батлагдаад гарсан. Үндэсний аюулгүй байдлын үзэл баримтлалд заасан салбаруудыг үндэслэж оруулсан байгаа. Тэр хүрээндээ энэ асуудал ингээд явж байна аа. Тухайлбал таныг Байнгын хорооны даргаар ажиллаж байх үед заасан үйл ажиллагаа,  салбарууд орсон, үзэл баримтлал хэлэлцэх үед. 
Мал аж ахуйн салбарын хүрээнд бол яг ямар хэмжээнд нь үндэсний аюулгүй байдалд нөлөөллөө гэж үзэхийн, үнийн түвшинд нөлөөллөө гэж үзэхийн гэдэг бол тооцоолоход бас нилээд хүндрэлтэй асуудал. 

Ерөнхийдөө мал аж ахуй, мал сүрэг төрийн хамгаалалтанд байна гэсэн Үндсэн хуулийн заалттай уялдуулаад Малын удмын санг хамгаалах  тухай хуулиар энэ асуудал зохицуулагдаж байгаа юм билээ. Тийм учраас яг энэ дотор хонь худалдаад аваад эхлэнгүүт үндэсний аюулгүй байдалд харшиллаа гээд хориглох зүйл, боломж бол хязгаарлагдмал. Яагаад гэвэл аж ахуйн нэгжид хяналт тогтоох хувьцааг худалдаж авч байгаа нөхцлүүдэд хийгдэж байгаа хэлцлүүд дээр Засгийн газраас зөвшөөрөл авах асуудлаар зохицуулагдана. 
Э.Мөнх-Очир: -Тэр шинэ салбаруудтай холбоотой түрүүн бид нар хэлсэн шүү дээ Батсуурь гишүүн. Гол нь энэ дээр бүх салбар үйл ажиллагааг дурдаагүй ээ. 
Ажлын хэсэг дараагийн хэлэлцүүлгийн явцад нилээд нарийн юмнууд гарах болов уу гэж бодож байна. Ажлын хэсэг дээр нилээд ярьсан. Батчимэг зөвлөх орж ирээд салбаруудыг нь  оруул гэж оруулуулсан. Батбаяр гишүүн эд нар бол ерөнхийдөө ерөнхий заалтуудыг нь оруулъя. 

Тэгээд тухайн үедээ Засгийн газар бол явцынхаа дагуу үйл ажиллагааг  нь ч юм уу. Тухайн үед шаардлагатай үед ач холбогдолыг нь нэмэгдүүлээд салбаруудыг нь нэмээд явж  байя журманд нь зааж өгье гээд янз янзаар ярьсан байгаа. Тийм болохоор би бодохдоо бол хэлэлцүүлгийн явцад бол аль аль салбар яах вэ гэдгээ ярих нь зүйтэй байх. 
Я.Батсуурь: -Би тодорхой асуулт тавьсан шүү дээ. Яг одоо Саус Гоби Сандс компанийн Овоо толгойн ордыг зарсан асуудал тиймээ тэрнийг л тойрч яригдаад байгаа юм шиг байгаа юм. Тэрнийг л энэ хууль энэ долоо хоногт батлагдсанаар ямар байдлаар шийдүүлэх вэ? Наймаа буцах уу?
Г.Занданшатар: -Яг энэ компанитай холбоотойгоор гарч байгаа хууль гэж бас үзэж болохгүй ээ. Яг энэ хууль компанийн кейст тохиолдолд зориулаад баталж байгаа хууль биш 2 жилийн өмнөөс явж байгаа хууль. Яг энэ үед цаг хугацаа нь таарчихжээ. Тэхдээ Эс Жи Эс бол Монгол улсын Засгийн газарт огт мэдэгдэлгүйгээр арилжаа хийгддэг явдал зогсоно. 


Засгийн газраас зөвшөөрөл авах процесс эхэлнэ. Энэ хууль батлагдсанаар мэдэгдэлгүйгээр арилжаа хийдэг явдал зогсоно. Засгийн газраас зөвшөөрөл авах процесс эхэлнэ. 
Засгийн газраас зөвшөөрөл авах процесс дотор энэ Монгол улсын эдийн засагт ямар нөлөө үзүүлэх юм, экспортын бүтээгдэхүүнд ямар нөлөө үзүүлэхийн 6 критерийг хуучин, өмнөх хууль дээр явж байсан юм. 
Тэр нь Засгийн газрын журамд орчихсон. Тэрэн дотор бол манай аж ахуйн үйл ажиллагаанд яаж нөлөөлөх вэ, экспортын үнэнд яаж нөлөөлөх вэ гээд тодорхой 6 жишгийг оруулсан байгаа. Энэ дотроос жишээлбэл хөрөнгө оруулалтын аливаа үйл ажиллагаа, хөрөнгө оруулалтын шинж чанар нь Монгол улсын үндэсний аюулгүй байдлын үзэл баримтлалд харшлаагүй байх, мэдүүлэгч нь Монгол улсын хууль тогтоомж, бизнесийн тогтсон хэм, хэмжээг сахин биелүүлэх нөхцөл боломжийг хангасан байх, Монгол улсын татвар төлөлт, төсвийн орлогод бодлого, үйл ажиллагаанд ноцтой нөлөө үзүүлэхээргүй байх, Хөрөнгө оруулагч нь тодорхой салбарт өрсөлдөөнийг хаах монополь тогтоох шинжийг агуулаагүй байх. 
Хөрөнгө оруулалт нь өрсөлдөөний  хөрөнгө оруулагч, бизнес эрхлэгчдийн үйл ажиллагаанд сөрөг нөлөө үзүүлэхгүй байх гэсэн 5 критерийг заагаад өгчихсөн байгаа. Энэний үндэслэлүүдээр тэр Эс Жи Эсийн үйл ажиллагаа нийцэж байна уу үгүй юу гэдэгт зөвшөөрөл авах процессийн үед хэлэлцэгдэнэ. Одоо хууль хэлэлцэх үедээ яг тэгж шийднэ гэж хэлэх нь өөрөө зохимжгүй байна.
Э.Мөнх-Очир: -За үргэлжлүүлэх үү Одхүү гишүүн.

Д.Одхүү: -За яах вэ Занданшатар гишүүн, бусад гишүүдийн өргөн барьсан энэ хууль зарчмын хувьд хэрэгтэй хууль.Тэгэхдээ би зүгээр ийм горим байна. Өөрөө түрүүн хэлсэн анхны хэлэлцүүлгээр нь батлъя гээд тэгэхийн тулд өргөн барьсан гишүүдээс нэг юм асуухгүй бол болохгүй байна. Би хурдан батлахын талд байна.  Тэгэхдээ энэ дотор байж болохгүй, яаж ч байсан болмооргүй тийм хэдэн заалтууд байна. 
Ерөнхий логик нь бол түрүүний хуулиас дээр болчихжээ. Одоо яаж ч болмооргүй хэдэн заалт байна. Ерөнхийдөө за энийг байхгүй байж болох юм гэсэн зөвшөөрөл өгчих юм бол хурдан явж болох юм. Тэрийг би тов тодорхой хэлж байгаад стратегийн ач холбогдол бүхий үйл ажиллагаа гэдэг дотроо үл хөдлөх хөрөнгийн зах зээлийн үйл ажиллагаа гэж ямар ч ойлгомжгүй, энэний дор юу ч хэлж болохоор тийм заалт орчихсон байх юм. Яах гэж ийм юм оруулаад байгаа юм бэ? 
Уул уурхай, бусад цацраг идвэхт юм ойлгож байна. Тэр 5.2.11-д үл хөдлөх хөрөнгийн зах зээлийн үйл ажиллагаа гэдэг чинь юу гэж байгаа юм бэ? 

Энэ дотор чинь байшин барилга барьчихаад зардаг хүн ороод ирэх юм бол алиа алдсан юм болно шүү дээ. Нэг зочид буудал барьсан хүн болгон засгаас зөвшөөрөл авна гэж хэлцэл хийдэг болох нээ. 

5.2.13 Арьс шир ноос ноолуур бэлтгэх, боловсруулах үйл ажиллагаа гэж ийм хоёр аймшигтай бүр Монгол улсын эдийн засгийн тал шахам орчихож болохоор ийм юмыг яах гэж холион бантан шиг оруулж ирээд байгаа юм бэ гэж би та нараас асууя. Яагаад энэ үйл ажиллагаанд байж байгаа болохгүй вэ гэхээр Занданшатар гишүүн ээ. Энэ чинь дараа нь оронгуутаа та нар 6 дугаар зүйл дээр зөвшөөрөл авах хэлцэл гэдэг дотор бүр утгагүй юм нууд оруулж ирсэн байх юм. 
Стратегийн аж ахуйн удирдлагын шийдвэрт хориг тавих боломжтой болгох гэдэг юмыг аваачаад дээд талын 6.1-ийн дор дурдсан хэлцэл орно гэдэг чинь ямар утгатай юм бэ? Энэ өөрийн хуулийн томъёолол болон ойлголцлын асар эсрэг зөрүүтэй ийм юм гарч ирнэ. Тэгэхээр энэ дээр хэлээч иймэрхүү зэргийн хэдэн юмнуудыг  бид хасаад ч юм уу зөвшилцөөд ойлголцсон бол би дэмжмээр байх юм. Тэгээд энэ дотор ийм шинж чанартай зүйлүүд хэд хэд байна. 
Жишээлбэл тэр хүсэлтийг хүлээн авч шийдвэрлэнэ гээд байгаа шүү дээ 8.1-д. Энэ дээр би ингэмээр байна. Хэрвээ энд хувьслыг хэлэлцэж шийдвэртэй холбогдсон нарийвчилсан журмыг Засгийн газар энэ хуулинд  нийцүүлэн батална гэх юм бол хугацаа чинь дахиад болохоо байчихна. 
Засгийн газар ийм хурдан яаж амжихгүй. Тэгэхээр журам гэхийн оронд энэ дээр зааснаар л үндсэндээ тухайн байгууллагууд энэ чиглэлийн үзэл баримтаар зөвшөөрлөө хэлдэг болох юм бол 8.1.5-д байгаа юмыг хасах ёстой байхгүй юу. Өөрт чинь би уншаад өгье. 
Хөрөнгө оруулалт нь Монгол улсын үндэсний хөрөнгө оруулагчид бизнес эрхлэгчийн үйл ажиллагаанд ноцтой сөрөг нөлөөлөл үзүүлэхээргүй байх. Энүүгээр бол Монголд бүх юмыг үнэлж болно. 

Дорж гэдэг нэг нөхөр зүгээр л нэг ноолуурын ченж нөхөр ирээд миний үйл ажиллагаанд ноцтой сөрөг үзүүлж байна гэж хэлэхэд та нар үйл ажиллагааных нь чиглэлээр заачихсан. 
Миний үндэсний хөрөнгө оруулагч, бизнес эрхлэгчид бол өөрөөр хэлбэл ийм аюултай заалтуудыг нь хуулинд байлгасанаар ерөөсөө Монгол улсын өөрийнх нь хөрөнгө оруулалтын эдийн засгийн бодлогыг бид 20 жил хийсэн юмандаа нэг мөсөн зураас тавьчихаар ийм юмнууд байна. Ийм аюултай юмнуудаа хасаад өөрөөр хэлбэл энэ маань нөгөө бидний одоо яриад байгаа Саус Гоби Сандс ч юм уу стратегид огт нөлөөлөхгүй юмнуудыг ингэж битгий хамруулж хэн миний талд байна гэдэг шиг ингэж оруулаач ээ. Тэр 8.1.5, 5.2.11, 5.2.13, 6.1.2, 6.1.3-гээд ерөөсөө байж болохгүй заалтуудыгаа хасчихаач ээ.Тэгээд яах юм бол энэ чинь цэвэрхэн орно оо. 

Зүгээр дуугүй гараа өргөөд нэг хэлэлцүүлгээр баталж болохоор байна. Хамгийн сүүлд нь нэг портколд оруулж байгаа учраас 5.2.16 дээр Монгол улсын алт, зэс, нүүрс, төмрийн хүдэр, газрын ховор элемент зэрэг уул уурхайн экспортын, нэг юм байгаа шүү. Зэрэг болон гэдэг ийм аймаар үгнүүд хуулинд орохоороо энийг үргэлжлүүлчихэж болдог нэг аюул байдаг учраас зүгээр шууд тэрийг нь газрын ховор элемент гээд  энэ уул уурхайн гол нэр төрлийн гэдгийг нь нэрээр нь заагаад явахгүй бол томъёолж болохгүй болно. 
Энэ хуулийг хэлэлцэхийг дэмжиж байна. Энийг бүр цааш нь хурдхан хэлэлцэх ёстой гэдэг дээр санал нэгдэж байгаа мөртөө Занданшатар гишүүнээ энэ хэдэн аюултай заалтуудыг авах эсэх, шууд зохицоод ойлгоод авах, татаад авах гэдэг юм уу, юу гэдгийн ийм тохиолдолд дэмжээд явмаар байна. Тэгэхгүй тохиолдолд ийм айхтар заалтууд орчих юм бол энэ чинь зүгээр л ёстой Монгол улсын эдийн засаг сөнөнө гэсэн утгатай л юм байна. 
Э.Мөнх-Очир:- Одхүү гишүүнээ таны наад болгоомжлолтой санал нэг байна. Бид нар бүгдээрээ санаачлагчид ба ажлын хэсэг дээр ярьж байсан хүмүүс бол  мэдээж хэрэг өөр өөрийнхөө бодож байсан салбар, салбараар ярьж байсан гээд би түрүүн хэлж байсан. Таны саяны хэлж байгаа үл хөдлөх эд хөрөнгийн зах зээлийн үйл ажиллагаа, арьс шир ноос, ноолуур бэлтгэх, боловсруулах энэ бүгд Засгийн газрын санал та бүгд өөрсдөө харж байгаа байх ард нь хавсаргачихсан. 

Та бүгдээс юу хүсч байна гэхлээр гагцхүү энэ хууль батлагдах нь зүйтэй юм хугацаа богино байна. Тийм болохоор түргэн оруулж ирье. Гол нь энэ үйл ажиллагаан дээр энэ салбар гэж ярьж байгаа бүх юман дээрээ цаашдаа энэ хуулийг хэлэлцэх явцдаа ярилцъя. Энэ дээр бол нилээд нухацтай хандах ёстой гэж үзсэн. 
Г.Занданшатар:-Одхүү гишүүний саналтай санал нэг байна. Аль болох энгийн хялбар тодорхой боловч хурдан гаргая гэдэг дээр. 

Тэгэхдээ ганц, хоёр зүйл дээр тайлбар хийе. Үл хөдлөх хөрөнгийн зах зээлийн үйл ажиллагаа гэдэг нь Австралийн хуулинд тэгсэн байна билээ. Өөрөөр хэлбэл үл хөдлөх хөрөнгө, газар гадаадын компани худалдан авах бол зах зээлийн үйл ажиллагаа гэдгийг тэгж ойлгож байгаа. Нарийвчилсан журам гарахаар нарийвчлалтай гаргана. Газар, хотын газар, орон сууц худалдаж авах бол дипломат төлөөлөгчийн газрын байшингаас бусад тохиолдолд Засгийн газраас зөвшөөрөл авдаг юм билээ. 

Өөрөөр хэлбэл орон сууцны үнэ, ханш тухайн орны орон сууцжуулалтын байдлаас шалтгаалаад гаднаас их хэмжээгээр орон сууц ихээр аваад эхлэх нь, өөрөө бас Засгийн газрын байгууллагууд худалдан аваад эхлэх нь сөрөг нөлөө үзүүлдэг. Тийм учраас энэ дээр бол зохицуулалт байгаа. Энэ нь бол огт зөвшөөрөхгүй гэсэн үг биш. Өргөн хэмжээгээр орон сууцыг нийтээр худалдан авах үйл ажиллагаа, зах зээлийн үйл ажиллагаа гэдэг нь тэрийг хэлж байгаа болохоос биш бөөнд нь худалдан авах ажиллагааг хэлж байгаа болохоос биш. Энэ дотроо бол зохицуулалтыг нь Засгийн газрын журмаараа нарийвчлан зохицуулаад, хүнд суртал чирэгдэл байхгүй нарийвчлаад гаргаад өгчихнө.
Хоёрдугаарт нь зөвшөөрөл авах хэлцэл гэдэгт нь дор дурдсан хэлцлүүд орно. За ингээд стратегийн аж ахуйн нэгжийн  удирдлагын шийдвэрт хориг тавих боломжтой болгох хэлцэл гэхээр тийм хэлцэл хийж болно шүү дээ. Энэ хэлцлүүдийг л хэлж байгаа. 

Энэ 8.1.5 бол одоо Үндэсний аюулгүй байдлын зөвлөх, Ерөнхийлөгчийн зөвлөхийн саналаар ажлын хэсэгт оруулсан санал байгаа юм. 

8.1.6 Засгийн газрын журам байгаа. Энэ журам батлагдаад ирсэн. Энэ бол Батбаяр гишүүний санал байгаа. Н.Батбаяр гишүүн ингэж заавал оруулах ёстой гээд. Тал бүрээс нь санал авсаар байгаад эргээд ороод ирэхээр нөгөө талаасаа эсрэг санал гаргаад, аль болох хурдан гаргах гээд ингээд саналаа нэгтгээд ажлын хэсэг дээр ажиллаж, ажиллаж байгаад гаргасан. 

Одоо манай хуулийн хэлтсийн залуучууд бол 3 шөнө л өдөр, шөнөгүй  ажилласан. 

Д.Одхүү: -За ойлгосон тэгэхлээр үл хөдлөх хөрөнгийн зах зээлийн үйл ажиллагаа гэж Занданшатар гишүүний ярьж байгаа, энэ томъёолол 2 чинь шал өөр зүйл шүү дээ. 

Газрын юман дээр угаасаа зөвшөөрөл байгаа тэр болж байгаа. Тэртээ тэргүй энэ чинь утгагүй юм байгаа байхгүй юу. Хуулин дээр өөр бодлогын шинж чанартай.

 Яагаад гэвэл хүн их хэмжээгээр орон сууц өөрийн чинь хэлж байгаагаар, Засгийн газрын хэлж байгаагаар орон сууцны юмны барилгыг гадаадын компаниуд ихээр авна гэж байгаа бол ямар тэнэг байсан 10 компани байгуулчихаад 100 тэрбум хүрэхгүйгээр хувааж худалдаж аваад явчихна. Та нар ийм бүтэхгүй юмаа битгий тавь л гээд байна шүү дээ. 
Г.Занданшатар: -Та ямар томъёолол байгаа юм бичээд өгчих. 

Д.Одхүү: - Энийг зүгээр л хасчих энэ огт ач холбогдолгүй эд. Яагаад гэвэл үл хөдлөх хөрөнгийн зах зээлийн үйл ажиллагаа гэдэг бол хэн ч хянаж яаж болдоггүй энэ юмыг хуульд оруулж ирж байгаа.
Э.Мөнх-Очир: -Таны хэлж байгаа тэр 100 тэрбум чинь ерөнхийдөө уул уурхайн компаниуд юм биш үү.

Д.Одхүү: -Үгүй ээ биш. Бүх компаниуд орж байгаа. Тэгэхээр өөрөөр хэлбэл нэг хотхон за юу, би чамд ингээд хэлчихье л дээ.  

Хөөе! Байнгын хороон даргаа энэ тэгж байгаа байхгүй юу Монголын нэг Оюутолгой ч юм уу, Таван толгой дээр хот байгуулахад нэг гадаадын компани оруулж ирээд тийм биз дээ Болдоо би энэ хотын чинь энэ дүүргийг маш гоё бариад хөрөнгө оруулалт хийгээд өгье. 

Одоо Остана хотыг барьсан барууныхны юу байна шүү дээ. Яг тэрүүн шиг хөрөнгө оруулж ирээд би мөнгөө гаргаад бариадахъя. Үйлчилгээнийхээ хөлсийг та нараас авъя гэдэг юман дээр юмуу, иймэрхүү юмнууд хийх тохиолдолд хөрөнгө оруулахгүй, оруулж болохгүй болгох тийм хэлбэррүү явж байгаа байхгүй юу. Үгүй ээ томъёолол чинь тийм байна. Чиний тайлбарлах энэ хуулийн чинь ярих хоёр, нэг өөр.
Хоёрдугаарт нь арьс, ширний гэдэг чинь бол ерөөсөө байж болохгүй эд байхгүй юу. Тэгээд өөрийн чинь тайлбар буруу байна шүү дээ. 6.1-ийг хуулийнхан хэл дээ. Дор дурдсан хэлцэл нөгөө зөвшөөрөл авах хэлцэлд орно гэчихээд, эсрэгээр тайлбарлаж байгаа биз дээ. Стратегийн аж ахуйн нэгжийн удирдлагын шийдвэрт хориг тавих боломжтой болох гэчихээд өөрсдөө хүсч байгаагаа мэдчихээд энийг зөвшөөрөл авна гэхээр чинь логикгүй, ямар ч холбоосгүй томъёолол яваад байна хуулийн хувьд. Тийм учраас 6.1.2, 6.1.3 гэдэг энэ өөрөө байх юмуу эсвэл стратегийн аж ахуйн нэгжийн удирдлагын шийдвэрт хориг тавих энэ үйл ажиллагааг хүсч байгаа юм чинь Монгол улсын Засгийн газар биз дээ. Тэгж байгаа юм бол тэрийгээ тавь л даа, эсрэгээр нь биччихээд байгаа учраас л яагаад байгаа юм. Хамгийн сүүлийн тэр юун дээр тодруулж байгаа юм 8.1.5 гэдэг бол яаж тайлбарлаж болох зүйлийг хуулинд оруулж болохгүй гээд байгаа нь юу гэхлээр бизнес эрхлэгчдийн үйл ажиллагаанд ноцтой сөрөг нөлөөлөл гэдэг үгийн дор юуг ч ойлгож болно гэж хэлж байхгүй юу. Хуулинд аюул байдаг юм нь яаж ч тайлбарлаж болдог юмыг оруулж болдоггүй юм аа л гэж байна. 
Э.Мөнх-Очир: -Санал оруулсан хүнээс томъёоллуудыг нь тодруулбал тийм ээ. 

Д.Одхүү: -Тэгээд би энийг дэмжээд байгаа байхгүй юу Занданшатар гишүүнээ яагаад гэвэл энэ хурдан гаргах хэрэгтэй. Энэ аюултай заалтуудаас нь нэг мөр салаад явчихаач ээ л гэж хэлье. 
Э.Мөнх-Очир: -Тэгье. Хэлэлцэх явцдаа хэдүүлээ энэ бүхнийгээ нарийвчлаад явчихъя.

Г.Занданшатар: Ер нь яах вэ маргаантай юмнуудаа засаад янзлаад явж болно. Зүгээр нэг юмыг л зөв ойлгоорой. 

Салбар нь орчихоор салбарыг нь тэр чигээр нь хориглох гэж байгаа юм шиг ойлгогдоод байна. Гэтэл тэр байна шүү дээ үл хөдлөх хөрөнгө, үл хөдлөх хөрөнгийн зах зээлийн үйл ажиллагааг эрхэлж байгаа аж ахуйн нэгжийн хувьцааны гуравны нэг хувийг гадаадын компани худалдаж авах болвол зөвшөөрөл авах асуудал шүү дээ. Хөрөнгө оруулалтыг нь хориогүй шүү дээ. 

Д.Одхүү:-Би орон сууцны, үл хөдлөхийн зээлд орох гэж байгаа хүн та нараас зөвшөөрөл авах гэж нэг компаниар бүгдийг нь тоглуулж авдаг юм гэж хэзээ ч түүхэнд байхгүй ээ. 100 сая долларын хөрөнгийг худалдаж авдаг хүн гэж байдаггүй юмаа. Та нар юмаа мэдээд аваач, амьдралаас яасан хол тасарчихсан улс вэ? Ганцхан нөхцөл байдаг.
Г.Занданшатар: -Та харин буруу ойлгоод байна шүү дээ.

Д.Одхүү: -Чи болиод өгөөч дээ. 

Г.Занданшатар:-Хуулиа бүхлээр нь уншихгүй бол.

Д.Одхүү:-Чи сонсчих 3.2 дээр 5 дугаар зүйлд заасан стратегийн ач холбогдол бүхий салбар болон 100 тэрбум төгрөгөөс дээш үнэлгээтэй компани 7 дугаар зүйлийн дагуу зөвшөөрөл авна гээд чи өөрөө хар л даа. Тэгээд чиний юун дээр авахаар чинь үл хөдлөх хөрөнгийн зах зээлийн үйл ажиллагаа гэж орж ирнэ. Тэгээд 7 дугаар зүйл дээр орж ирэхээр чинь хойно байж байгаа юман дээр чинь ороод ирэхээр бизнес эрхлэгчдийн үйл ажиллагаа гээд 8-ын чинь зөвшөөрөл өгөх юм чинь ороод ирнэ. Чи яагаад энгийн юм ойлгодоггүй юм бэ? 

Г.Занданшатар:- Үл хөдлөх хөрөнгийн зах зээлийн үйл ажиллагаа явуулж байгаа компанийн 1/3-ийг худалдаж авахад, тийм үндэслэл байхгүй ээ, мушгиж ойлгоод байна. Наадах чинь буруу ойлгоод байна. 
Э.Мөнх-Очир: -Санаа нь бол ойлгомжтой байна. Хэдүүлээ томъёоллоо. 

Хуулийнхнаар нэг яриулъя.

Э.Мөнх-Очир: - Саяны тэр 3.1, 3.2 Одхүү гишүүний хэлснээр ойлгогдож байна уу. Яаж байна. Эд нар бол өөр юмаар яриад байгаа шүү дээ. 

Д.Одхүү: -Харин тийн эсвэл гэхээр үнэн биз саяны энэ салбарт бол 100 тэрбум хүрэхгүй, 20 тэрбум, 10 тэрбум.
Э.Мөнх-Очир: -За эхлээд ажлын хэсгээс тайлбар авъя тэгэх үү. 

Э.Түвшинжаргал: -Энэ бол хуулийн төсөл дээр маш олон саналууд нь тусчихсан юмнууд байгаа л даа.

 5.1 бол бүх үндэсний аюулгүй байдлын стратегийн үзэл баримтлалд туссан 6 салбарыг бол яг Ерөнхийлөгчийн зөвлөхийн аюулгүй байдлын зөвлөхийн саналаар оруулсан. Энэ салбарт үйл ажиллагаа явуулж байгаа бол стратегийн аж ахуйн нэгжид хамаарна, нэг.
2.Бол бас үйл ажиллагаагаар нь онцолж энэ салбарт заагдаагүй бас үйл ажиллагаанууд хамаарахгүй ч гэсэн эдгээр үйл ажиллагааг эрхэлж байгаа бол стратегийн аж ахуйн нэгж болно 5.2-оороо энд 15 төрлийн үйл ажиллагаа гарсан байгаа 16. 
5.3-аар бол бүх энэ эдгээр салбаруудад хамаараагүй ч гэсэн өөрийнхөө зах зээлийн үнэлгээний дүнгээрээ 100 тэрбум төгрөгийн үнэлгээтэй болох юм бол 100 сая доллар бол бас тэр аж ахуйн нэгжид хамаарна гэсэн. Эдгээр аж ахуйн нэгжүүдийн 6.1-д зааснаар бол Компанийн тухай хуультай нийцүүлсэн 1/3 буюу хяналтын багцийг бол худалдаж авах асуудал энд яригдана. Тэрнээс дооших нь бол чөлөөтэй.

Г.Занданшатар: -Би нэг тайлбар хэлчихье тэгэх үү. Энэ юу яаж байна. Одхүү гишүүнээ та нэг аан гээд уун гээд анхааралтай сонсчих. Энэ 5 сая долларын байшин барихад зөвшөөрөл авах гэж байгаа асуудал биш. Энэ компанид та 3.2-оо уншчихаад наад 6 дугаар зүйлээ асуучих. 
6 дугаар зүйл нь ийм хэлцэл хийх юм бол гэж байгаа юм. Хэлцэл нь тэр компанийн хувьцааг худалдаж авах асуудал.

Д.Одхүү: - Занданшатар гишүүнээ 3.2 дээр байна шүү дээ 5 дугаар зүйл дээр заасан стратегийн ач холбогдол бүхий салбар гээд, үйл ажиллагаа гээд явчихсан байна, тийм байгаа биз.

Г.Занданшатар: -Тийм байна.

Д.Одхүү: -Тэгэнгүүт хоёулаа шууд оронгуутаа үл хөдлөх хөрөнгийн зах зээлийн үйл ажиллагаа энэ нөгөө 100 тэрбум нь байхгүй. Зүгээр л үл хөдлөх хөрөнгийн зах зээл дээр юм хийж байгаа компани гээд шууд орно. Тэгэнгүүтээ яг тэр 3.2 дээр чинь 7 дугаар зүйлд заасан хэлцлийг байгуулахад гээд 7 руугаа шууд үсрээд ор за юу. Долоо чинь өөрөө шууд чамайг наймруу, наймын дагуу өг гээд хэлчихсэн байгаа тэгэхээр чи 5 сая доллараар үл хөдлөхийн юм уу нэг байшин нэг цогцолбор бариад орох гэх юм бол чи заавал зөвшөөрөл авах болоод байгаа юм. 
Э.Мөнх-Очир:-Одхүү гишүүнээ ингэе тэгэх үү байж бай, байж бай.

Г.Занданшатар: -Зургаадугаар зүйлд заасан хэлцэл чинь буруу ойлгоод байх юм.
Э.Мөнх-Очир:-Занданшатар гишүүнээ байж бай. Одхүү гишүүнээ ингэе. Бүгдээрээ л энэ хуулин дээр бүгдээрээ санаа зовж байгаа нь ойлгомжтой. Тийм учраас хэлэлцүүлэг явахад та нар хоорондоо уулзаад юмаа зохицуул тэгэх үү. 

Ерөнхийдөө өнөөдөр хэлэлцэхээ явуулаад л тэгээд тэр хэлэлцэхдээ яая. За өөр асуулт Шинэбаяр гишүүн. Занданшатар гишүүнээ та хоёр энийг тараад ороод, яриад, хөөрөөд, бичээд, зураад тэгээд.

Ц.Шинэбаяр: -За Занданшатар сайдаа энэ стратегийн ач холбогдол бүхий аж ахуйн нэгж, гадаадын хөрөнгө оруулалтыг зохицуулах тухай. Хөөе болилдоо. Энэ хараа ийм байна шүү дээ. Монгол улсын хууль тогтоомжоор гадаадын хөрөнгө оруулагчид Монгол улсын стратегийн ач холбогдол бүхий салбарт үйл ажиллагаа явуулж байгаа компанийн хувьцааг 100 хувь эзэмших, хөрөнгө оруулалт хийхэд ямар нэгэн хязгаар тавигдаагүй байгаа гэж энэ чинь өөрөө Ашигт малтмалын тухай хуулийг зөрчиж байна шүү дээ. Ашигт малтмалын хуулиар бол стратегийн ач холбогдол бүхий орд дээр чинь 100 хувь байж болохгүй шүү дээ. Гадаадын хөрөнгө оруулалт энэнтэй зөрчиж байгаа учраас яг хязгаарлалт хийх гэдэг агуулга ч юм уу логикоороо ойлгогдохгүй байгаа шүү дээ. 100 хувь хязгаарлалт хийх тавигдаагүй гэж байна шүү дээ. 
Ашигт малтмалын хуулийн 5.5 дээр төрийн эзэмшлийн хувь хэмжээг тогтооно, хөрөнгийн биржээр 10 хувийг нь худалдана гээд байгаа шүү дээ. Үүнтэй зөрчилдөж байна шүү дээ. Тэр танилцуулга чинь өөрөө хязгаарлалт хийхгүй гэж байна шүү дээ. Энэ байна шүү дээ. 
Хоёрдугаарт Саус Гоби Сандс гэдэг компани чинь Монгол улсын хуулийг огт биелүүлж байгаагүй компани шүү дээ. Одоо тэгээд дахиад биелүүлж чадах юм уу. Түрүүн Батсуурь гишүүн асууж байсан. Өөрөөр хэлбэл энэ чинь Нарийн сухайтын орд дээр төрийн эзэмшлийн хувь хэмжээг тогтоохгүйгээр 4 жил үйл ажиллагаа явуулсан. Нийлбэр дүнгээрээ 7 сая тонн нүүрс олборлосон компани шүү дээ. Одоо дахиад яаж хязгаарлах гээд байгаа юм. Тэгж чадах юм уу. Занданшатар аа.
Э.Мөнх-Очир: -За энэ хуулийг өнөөдрийн болж байгаа үйл явдалтай битгий холбооч гэж түрүүн хэлсэн. Энэ чинь 2 жилийн өмнө өргөн баригдсан хууль. Таны хэлээд байгааг 4 жил үйл ажиллагаа явуулчихсан учир бид нар хуулиа хурдан гаргах ёстой юм аа гээд л яваад байгаа нь энэ.

Г.Занданшатар: -За ойлголоо. Тэр Эс Жи Эс компанитай зохицуулж байгаа хууль биш, энэ хүрээнд энэ зохицуулат хийгдэнэ. Хойшдоо ийм зохицуулалтууд гарна. Ийм юм дахиж гарахгүй. 
Тэр танилцуулган дээр байгаа юмнууд бол хязгаарлалт хийхийг тавиагүй байгаа юм. Хөрөнгө оруулалт хийхэд хязгаарлалт тавигдаагүй. 100 хувь худалдан авалт хийхэд бол хязгаарлалт хийгдээгүй байгаа гэсэн санааг хэлж байгаа учраас Ашигт малтмалын хуультай бол танилцуулгын заалт зөрчилдөхгүй. 
Э.Мөнх-Очир:-За Энхболд гишүүн. 
Н.Энхболд: - Асуулт явж байгаа бил үү. 
Э.Мөнх-Очир: - Бараг саналтай цуг явчихлаа даа.
Н.Энхболд: - Бараг тэглээ дээ. Энэ хувийн компаниуд ер нь гадны компаниудыг тухайн орныхоо Засгийн газартай ашиг сонирхол нэгтэй этгээд гэж ойлгох уу үгүй юу. Жишээ нь томоохон компаниуд байна шүү дээ. 
Заавал Хятад гэхээ больё  Хятадын Шинхуа байна, Оросын төмөр зам байна. За Төмөр зам улсынх, Оросын том хувийн компани, Америкийн том хувийн компани жишээ нь Пибоди эд нар  одоо орж ирээд саяынх шиг ийм том худалдан авалт, хөрөнгө оруулалт хийлээ гэж бодоход энийг юу гэж үзэх вэ. Энийг цаад Засгийн газартайгаа ашиг сонирхол нэгтэй этгээд гэж үзэх үү. 

Бид нар туршлагаасаа их сайн мэднэ. Ер нь гадны томоохон улс орны том өндөр дээд хэмжээний уулзалтууд дээр ирж байгаа хүмүүс нь ерөөсөө л эдийн засгийн ашиг сонирхол, өөрийнхөө томоохон хувийн компаниудыг хөрөнгө оруулаач ээ гэж хүсэж хамтарч явдаг, нэг талаас. Нөгөө талаараа манай үндэсний аюулгүй байдлын үзэл баримтлалд бид нар гадаадаас хөрөнгө оруулалт татаад  тэдний улс төр, нийгэм, эдийн засгийн сонирхлыг энд бий болгож байгаад тэрүүгээрээ аюулгүй байдлынхаа баталгааг хангана гэж манай үзэл, баримтлалд байж байгаа. Тэгэхээр энэ дээр ямар ялгаатай хандах вэ? 
Томоохон хувийн компаниудыг цаад өөрийнхөө улсын Засгийн газартай ашиг сонирхол нэгтэй этгээд гэж үзэх үү, үгүй юу. Бидний хуулин дээр ашиг сонирхол нэгтэй этгээд гэж үзэхгүй гэж ярьсан ч гэсэн амьдрал дээр ашиг сонирхол нэгтэй л байдаг шүү дээ, нэгдүгээрт нэг ийм асуудал байна. 
За гол нь түрүүчийн асуудал давтагдчихлаа даа. Зарчмын хувьд бол энэ хөрөнгө оруулалтыг хорьж байгаа биш. Зүгээр манайд ямар нэгэн хөрөнгө оруулалт хийх Монголын эд баялгаас хуваалцах юм уу энэ ажлыг шийдвэр гаргаж байгаа цаад талуудад бид нар өөрсдийнхөө байр суурийг хамгаалж оролцдог механизм бий болгож байгаа гэдэг утгаараа хэлэлцэхийг нь бол дэмжиж байгаа. Асуулт бол нэгдүгээрт саяын миний асуудал.

Хоёрдугаарт яагаад манай Байнгын хороон дээр ороод ирчихсэн бэ? Уг нь эдийн засгийн Байнгын хороон дээр байсан шүү дээ. Шууд эдийн засгийн асуудал гэдэг утгаараа эдийн засгийн Байнгын хороогоор оруулаад шийдсэн бол гадагшаа, дотогшоо харагдах ойлголттой их зөв байсан юм биш байгаа. 

Шууд л ерөөсөө аюулгүй байдлын Байнгын хороон дээр оруулж ирээд, Гадаад харилцааны байгын хороон дээр оруулж ирээд л бүр асуудлын төв дээр аваачиж тавиад л. Сая хүмүүсийн асууж байгаа байдал.Саяны тэр Эс Жи Эс компанитай холбогдуулаад л ийм юм гаргаж байгаа юм уу. Тэр нь тэгээд шууд л аюулгүй байдал, гадаад бодлогын асуудал болчихсон. Тэрэн дор бол эдийн засгийн Байнгын хороогоороо явуулаад асуудлыг эдийн засгийн механизмаар шийдэх энэ тал дээрээ ярьж байгаа шүү дээ гээд явж байсан нь арай зөв байсан юм биш байгаадаа гээд надад бодогдоод байна. Яагаад тэндээс манайхруу түлхчихэв.
Э.Мөнх-Очир:-За тэгвэл Занданшатар гишүүн нэгдүгээр асуултанд  хариулчих. Хоёрыг нь би хариулъя.
Н.Энхболд: -Би зүгээр сонссон л доо. Ийм хууль гарах гэж байна гэж дуулаад гаднын компаниудыг төлөөлөл нь цаад талд нь байдаг Засгийн газрын хүмүүс, Элчин сайдын яамдаараа дамжуулаад Засгийн газрынх нь холбогдох хүмүүс яагаад та нар ийм асуудал тавиад эхлэв. Урьд нь ярьчихсан байсан. Танай хуулийн дагуу явж байсан. Яг ямар асуудал гарахаар энийг хөндөөд эхэлж байна гэж  байна. Тэр талаас нь бодоод үзвэл эдийн засгийн байнгын хороогоор явуулсан бидэнд хариулах маниавар ихтэй байлгасан юм биш байгаа даа л гэж бодоод байна л даа. 
Г.Занданшатар: -Энэ маш чухал асуулт байна аа. Гадаад улсын Засгийн газрын нэгдмэл сонирхолтой этгээд гэдгийг юу гэж ойлгох вэ, гэдэг дээр. Энэ хуулиар бол гадаад улсын Засгийн газрын хяналтанд байдаг байгууллагууд бол хөрөнгө оруулалт хийхэд мөнгөн дүн хамаарахгүйгээр заавал Засгийн газраас зөвшөөрөл авахаар заасан байгаа. 

Н.Энхболд:-Би Хятадын Шинхуа, Оросын Төмөр зам гэж асуугаагүй ш дээ.

Г.Занданшатар: -Тиймээ фондууд, сангууд, яг нөгөө нэг заалт нь бол шууд холбох боломжгүй тэгэхдээ гадаадын хөрөнгө оруулагч түүнтэй нэгдмэл чанартай этгээд, компанийн хуулинд заасан үргэлжилсэн холбоо бүхий этгээд гэж заадаг юм байна. Эдгээр дотор бол ойлгогдоод л явж байгаа.

 Гуравдагч  этгээд гэдэгт бол үргэлжилсэн хэлхээ холбоо бүхий хуулийн этгээдийг заана. 
Н.Энхболд:-Төвөгтэй л асуудал даа. 
Э.Мөнх-Очир:-Харин тийм. Их төвөгтэй юм билээ. Өнгөрсөн 5 дахь өдөр даргын зөвлөлийн хурал дээр та байгаагүй л дээ. Нөгөө элчингийн уулзалттай байна гээд. Тэр дээр бол энэ асуудал яригдаад ер нь бол Занданшатар гишүүний анхны санаачилж байсан хууль, дараа энэ Бямбацогт гишүүний санаачилж байсан хуулиуд бол урдаа үндэсний аюулгүй байдлыг хангах гэсэн үгтэй явж байсан юм билээ. Тэр утгаараа эдийн засгийн Байнгын хороо 2 жил хэлэлцээд явж байх хоорондоо ажлын хэсэг байгуулчихаад явж байсан. 

Хамтарсан ажлын хэсэг манай Байнгын хороотой байгуулчихсан байсан ажлын хэсгээсээ эдийн засгийн байнгын хорооны гишүүд нь гарна гэдэг хүсэлтээ тавиад ингээд ажлын хэсэг маань угаасаа манайх болоод явчихсан. Тэгээд 5 дахь өдрийн хуралдаанаар ер нь манайх энэ асуудлаа хэлэлцээд дуусгая гэдгээр манай Байнгын хороон дээр ороод ирчихэж байгаа юм. 
За Ганбямба гишүүн.

Н.Ганбямба: -Юуны өмнө цуг өргөн барьсан гишүүний хувьд дээр нь тодотгоод ганц, хоёр зүйл нэмж хэлэхэд Занданшатар сайдын албатай нь огт хамаагүй. Сайд болохоосоо өмнө Занданшатар гишүүнийхээ бүрэн эрхийн дагуу өргөн барьсан хууль хугацаа алдсан нь үнэн. Нилээн урт хугацаанд явж, явж сая Байнгын хорооны дарга порцедурын нэг бэрхшээл гарсан тухай ярьсан. Ингээд шинэчлээд өргөн бариад явж байгаа зүйл гэдгийг нэгдүгээрт хэлчихье.
Хоёрдугаарт Засгийн газартай санал зөрсөн нэг ч заалт байхгүй. Бүгд Засгийн газрын танхимын саналтай нийлээд явж байгаа ийм төсөл. Ер нь бол концепц нь бол хорих заалт байхгүй. Зөвшөөрлийг хязгаарлалтын хэмжээнд төрийн зохицуулалтууд хийж байгаа шүү дээ. Үндэсний аюулгүй байдал Монгол улсын эрх ашиг аюулгүй байдлын хэмжээнд л хязгаарлах зохицуулалтуудтай ийм  хуулийн төсөл өргөн баригдсан явц дунд бол нилээд заалтуудыг сайжруулах талын юм байх байхаа. Энэ олон үйл ажиллагаа энэ олон салбаруудыг хөндөхөөс ч өөр арга байхгүй. 
Өнөөдөр бол Монгол улсад тухайлбал энэ холбооны үндсэн сүлжээ зөвхөн төрийн өмчид байна гээд хууль баталчихсан байхад тэр нь байж болно гэж хувираад одоо та нөхдүүд хараарай. Үндсэн сүлжээ шилэн кабель ингээд төрийн өмчийн шилэн кабель тавьж байхад хажуугаар нь гадаадын компаниуд зэрэгцэж тавиад яваад байгаа шүү дээ. 
Үндэсний аюулгүй байдал бол салбар бүрд хөндөгдсөн юм аягүй их байна билээ. Одоо ер нь нилээн олон салбар дээр бол үндэсний аюулгүй байдлын хэмжээнд тавигдаж яригдахаар, хуучин батлагдаж явж байгаа заалтууд ч гэсэн хэрэгжүүлэх түвшиндээ нилээн гажаад явчихсан юм байдаг юм билээ. Би хэлэлцүүлгийнхээ явцад саналаа хэлж байгаа юм. Нилээн хэдэн заалтууд дээр саяны хэлсэн заалтууд дээр эргэж сайжруулах талын юмнуудаа, өнөөдөр бол хэлэлцэх хэсгийг л ярьж байгаа юм чинь явц дундаа саналуудаа хэлэлцээд явчихъя гэж бодож байна. 

Э.Мөнх-Очир:-Бүгд асуулт дундаа саналаа хэлээд бай л даа та нар. Та болсон уу. За ингээд асуулт асууж хариултаа авлаа. Санал хэлэх гишүүд маань Энхболд гишүүн, Одхүү гишүүн, Наранхүү гишүүн, Батсуурь гишүүн, Ганбямба гишүүн бол саналаа сая хэлчихлээ гэж ойлгож байна. 

Н.Энхболд: -За зарчмын хувьд энийг бол хорьж байгаа ажиллагаа биш зөвшөөрөл олгодог ийм хөшүүрэг механизм өөрсдөө өөрийнхөө эрх ашгийн үүднээс олгодог механизм бий болгож байгаа гэдэг үүднээс дэмжиж байгаа хэлэлцэх хэсгийг нь нэгдүгээрт. 

Тэр хэлэлцэх дэгийн горимын хувьд гэвэл энэ удаа ингээд шийдчихсэн юм. Ер нь цаашдаа бол ийм асуудлыг аль болохоор эдийн засгийн, улс төрөөс хол юмнуудаар болж өгвөл тэр тусмаа бид нар шиг гадаад харилцаа маань чухал үүрэг гүйцэтгэдэг. Энэ эмзэг орны хувьд энэ хаагуур яаж хэлэлцэх вэ гэдгээ бодолцож байх хэрэгтэй байна гэдэг нэг ийм санал байна. 
Гурав дахь нь цар хүрээ нь арай жаахан өндөр ялангуяа тэр үйл ажиллагаа гэсэн хэсэг дээр, хэтэрхий өргөн болчихсон юм уу даа. Яг үүнтэй холбогдуулаад Одхүү гишүүний тэр яриад байгаа юмыг зүгээр энэ хэлэлцэх явцдаа шийдэх нэг арга нь, 8.1.5-ийг хөрөнгө оруулалт нь Монгол улсын үндэсний хөрөнгө оруулагч бол бизнес эрхлэгчдийн үйл ажиллагаанд салбарынх нь хувьд, жишээ нь ноцтой сөрөг нөлөө үзүүлэхээр байгаа бол тэрэн дээр бодолцох, жишээ нь 1, 2 хүний юугаар биш бүхэл бүтэн салбарын аж ахуйгаар нь  хэлэлцэх. Нэг тийм гарц байж болох юм. Яах вэ хэлэлцэх явцдаа хэдүүлээ бодъё. 

Хамгийн сүүлд ер нь энэ асуудлыг өнөөдөр бас сонгууль болох гэж байна бас одоо манайд гадаадын хөрөнгө оруулалтын  тухай хууль, уул уурхайн салбарууд, хуулиуд маань өнөөгийн нөхцөл байдлаас зөрчихсөн ийм байдалтай болоод байгаа учраас энийг нь санаа зовсон, зөвхөн аюул талаас нь харсан давалгаан дээр нь бол хамаг юмаа цааш нь хийхээр ийм хууль гаргачих вий дээ. 

Хэлэлцэх явцдаа хэдүүлээ тал талаас нь бодохгүй бол өө хамаг газар аваад явчихлаа, хамаг юм гадагш нь аваад явчихлаа гэсээр байгаад бүх юмтайгаа тэгээд юу ч үгүй хөрөнгө оруулалтгүй эндээ сууж байвал бид нар төрийн бодлого тодорхойлж байгаа хүмүүс тал талаас нь бодож байхгүй бол зөвхөн сонгуулийн уур амьсгал, зөвхөн одоо тийм байдлаар буруу талруу нь оруулчихвий дээ л гэж бодож байна. 

Тэгээд дэмжиж байна. Хэлэлцүүлэгтээ нарийн, хэдийн богино хугацаатай ч гэсэн тал талаас нь их сайн хэлэлцэж гаргаж авах ёстой гэж бодож байна. 
Э.Мөнх-Очир: -За баярлалаа. Одхүү гишүүн.

Д.Одхүү: -За Энхболд гишүүн нилээд гол юмнууд хэлчихсэн. Би зүгээр нэг л юм бодоод байна. Уул уурхайн салбар бол Одоо тэр нислэгийн аюулгүй байдал тэр үнэхээр эрүүл хүнсний газрын тос, ус хангамж  гээд стратегийн чиглэлүүдээр бол гарцаа байхгүй хүнд суртал байж болно. Нэг юм байгаа нь юу вэ гэхээр бид нар 20 гаруй жил бид нар муу, сайн хэлүүлэн, хэлүүлэн Монгол улс чинь зах зээлийн нийгэм ардчилсан орон нээлттэй нийгэм гэж орж ирчихээд одоо бид нар 22 жилийн дараа гэв гэнтхэн цочсон юм шиг. Одоо энүүгээр бол нэг ийм аюул болж байна. Гэхдээ энэ бол хууль санаачлагчдын санал биш байна л даа. 5.1-ээр орж ирэх юм бол үндэсний аюулгүй байдлын салбар гээд 5 томоор нь ярих юм бол бүтэн утгаараа. Эсвэл тэр 5.2.11, 5.2.13 гэх юм бол ерөөсөө нэг л юм харагдаж байгаа. Монгол улсад засгаас зөвшөөрөл авахгүйгээр юу ч хийж болохгүй гэдэг нэг л юм орж ирж байна. Энэ чинь одоо бид нар хаашаа явж байгаа гэдгийг асуухаас өөр аргагүй. 
Би юм хязгаарлах Монгол улсын эрх ашгийг юман дээр яахын төлөө байдаг боловч энэ бол арай хэтэрхий. Би зүгээр яах вэ дээ. Одоо энийг гялалзуулчихаад явчихъя гээд манай зарим гишүүд яриад байна. 
Болноо гэхдээ энэ чинь гарлаа л бол бидний тэнэгийг гайхна, Монголчуудын. Энийг чинь дөрөөлж тоглох мянган юм гарч ирнэ. 
Хууль бол хууль шүү дээ. Хууль буруу байна, түр зуур гаргачихсан хууль намар тийшээ янзалчихна гэсэн хууль гаргачихаж болох юм уу? Болохгүй шүү дээ. Намар болтол чинь самраад хаячихна шүү дээ. Тийм учраас би энэ дээр харин ч шууд өнөөдөр цаг хугацаа шаардаад байгаа уул уурхайн салбарын гол хэдэн юмнуудаа тавьж өгөөд бусдуудыг харин маргаантай юмнуудыгаа авч хаяж байгаад гялс баталчих ёстой байхгүй юу. Тэр болтол Монгол улсын үл хөдлөх хөрөнгийн зах зээл эзлэгдээд алуулчихгүй. Тэр болтол арьс шир, ноос, ноолуур, боловсруулах үйлдвэр сөнөөд дуусчихгүй, гадаадын эрх мэдэлд орчихгүй, 20 жил яваагүй юм, гуйгаад ч орж ирдэггүй юм. Ер нь бол энэ дээр хамгийн аймаар, аймаар заалтууд 3.7 дээр байж байгаа. 
Стратегийн ач холбогдол бүхий аж ахуйн нэгжийн Монголын талын хувь хэмжээ 51-ээс доошгүй хувь байна гээд ганц юм тавьдаг чинь нэгч гадны хүнд ямар ч агуу юм хийх байсан гэсэн 49-өөс илүү хувь өгөхгүй гэдэг юм ингээд ороод ирэх юм бол энэ өөрөө зүгээр л бид нар яаж харагдахыг бүү мэд. Энэ бол сонгуультай падгүй шүү дээ. Энэ улсын өөрийнх нь 20 гаруй жилийн хөгжлийг нэгхэн зураасаар улаан балаар хэрээс татсантай адил болчихно. Энэ дээр хэдүүлээ хурдалъя. Яарахгүй байя л гэж байгаа юм. Ярилцаад хийчихье. Энэ бол томъёоллын асуудал шүү дээ. Миний ойлгож байгаагаар бол хэтэрхий их олон талаас санал авсан байна. 
Ерөнхийлөгчийн тамгын газраас орж ирсэн саналууд ч аюултай саналууд байна. Засгийн газраас орж ирсэн саналууд ч тун аймаар аюултай саналууд байна. Тийм учраас энийг яриад л хийчихмээр байна. Хасаад л энгийн өнөөдөр шаардлагатай байгаа юмыг тавиад л орчихъё гэж бодож байна. 
Э.Мөнх-Очир: -Юу яаж болох уу. Одхүү гишүүнээ би ингэж ойлгож байна. Бид нар өнөөдөр хэлэлцье гэсэн тохиолдолд ажлын хэсэг гаргах шаардлага болно. 

Д.Одхүү: - Ямар ч тохиолдолд хэлэлцье гээд явчихъя.

Э.Мөнх-Очир: -Хэлэлцье, тэгээд өнөөдөр ажлын хэсгээ байгуулчихъя. Дахиж хуралдаж ажлын хэсэг байгуулах болно. Тэгэх үү.

Д.Одхүү: - Болно шүү дээ.

Х.Наранхүү: - Би ерөнхий утгыг ойлгоод дэмжиж байгаа хэрнээ. Яг энэ байдлаар ийм бүтэцтэй хууль гаргахад их олон бэрхшээл, хүндрэл харагдаад байна. 
Хамгийн гол проблем бол бид нар байгаа компаниуд дотор гадны хөрөнгө оруулалт тодорхой хэмжээнээс ихээр ороход хяналт тавьж зөвшөөрлийн систем хийж байгаа мөртөө 100 хувийн гадаадын компани орж ирээд ажиллах юм бол тэнд ямар нэгэн хяналт мэдээлэл юу  ч байхгүй болчихоод байна. Өнөөдөр манайд байгаа эдийн засгаас ирээдүйд бий болох эдийн засаг нь хамаагүй том шүү дээ. 
Өнөөдрийн эдийн засаг чинь өчүүхэн юм байгаа. Тэгэхээр тэрийг нь гадны хөрөнгө оруулагч зүгээр хэнтэй ч ярихгүй, хэнтэй ч зөвшилцөхгүй. Гадаадын хөрөнгө оруулалтын хуулиар бол чөлөөтэй салбар шүү дээ. Тэгээд  л орж ирээд л юмаа хийгээд л одоо бид нарын хийж байгаа юмнаас хэд дахин компаниудыг байгуулаад л явчихаад тийм юм байхгүй байна л даа. Тэр зөвшөөрлийн систем гээд байгаа юм маань тэр нь хамаарахгүй болчихоод байна. 
Тэгэхээр энэ нь зарчмын асуудал. Энэ нэг зарчмын асуудал энийг энэ дотор хуулинд орохгүй бол энэ хууль чинь өөрөө нөгөө үндсэн функцээ биелүүлж чадахгүй үндсэн зорилгодоо хүрч чадахгүй хууль болчих гээд байх шиг надад санагдаад байна. За энийг нэгдүгээрт бодолцох ёстой.
Хоёрдугаарт яг тэр нэг зөвшөөрөл авдаг системийг хуульчлахад бол болохгүй юм байхгүй. Гэхдээ энэ хамрагдах хүрээгий нь татахдаа бид нар парагматик маягаар явмаар санагдаад байгаа юм. Яг өнөөдрийн манайд байгаа мэдэгдэж байгаа шаардлагатай байгаа, магадгүй 3, 4, 5 төрлийг яг тэр хэллэгийг нь хийж өгөөд дараа нь шаардлагатай болвол нэмээд л явж болно шүү дээ. Зүйл бүр их олон асуулт төрүүлж байна. Жишээ нь эрчим хүчний салбар гэхэд л тоолуурын, трансформатрын жижиг үйлдвэр байгуулна гэдэг чинь эрчим хүчний салбар мөн үү. Мөн шүү дээ. Энэ бол нэг их стратегийн юманд хамаарахгүй ч гэдэг юм уу. Ийм ерөнхий, салбараар бичээд нэмэр байхгүй. Ийм л юм байгаа юм. Үүнийг нилээд хөнгөвчлөөд зарчмыг нь өнөөдөр гарцаагүй өнөөдөр хүн болгон зөвшөөрч ойлгож байгаа хэдэн салбаруудаа биччихвэл их гайгүй энэ хуулийн суурь нь зөв тавигдаад цаашдаа тэрийгээ боловсронгуй болгоод, нэмээд, хүрээгий нь өргөсгөөд явчихаж болох юм болов уу. Гэхдээ миний хамгийн эхэлж тавьсан асуудал тэр их том асуудал шүү тэрийг шийдэхгүйгээр энийгээ шийдэж бас болмооргүй юм шиг.
Э.Мөнх-Очир: -Ерөнхийдөө бол хуулийн санааг дэмжээд ярих юмнууд байна аа. За Я. Батсуурь гишүүн.

Я.Батсуурь: -Энэ хуулийн төслийг хэлэлцэхийг дэмжиж байна. Иймэрхүү хуулийн төсөл зайлшгүй байх шаардлагатай. Гэхдээ яг энэ  чигээрээ бол гишүүдийн хэлж байгаатай адил арай болохгүй болов уу даа. Эргэж сайн харахгүй бол. 

3.7 Стратегийн ач холбогдол бүхий аж ахуйн нэгжийн Монголын талын хувь 51-ээс доошгүй байна гэж байгаа юм. 100 тэрбумаас дээш үнэлгээтэй стратегийн аж ахуйн нэгжид хамааруулна гэж байгаа юм. Оюутолгой чинь хэдэн зуун тэрбум биз дээ. 34 хувь нь манайд л эзэмших ашигт малтмалын хуулийн дагуу хуультай байж. Энэ хууль гараад ирэхээр 51 хувиа авнаа гээд шаардлага тавих болж байна уу. Энэ чинь янз бүрийн сөрөг  үр дагавар дагуулаад нөгөө аж ахуйн нэгжүүд нь аж ахуйн нэгжийнхээ орлого юмыг хаадаг боодог ч юм уу. Хуваадаг жижигрүүлдэг ч юм уу тийм юмруу түлхчихдэг боломжтой. 

Энэ бүгдийг бодохоор хэлэлцүүлгүүдийг нарийн сайн харахгүй бол бас нөгөө гадаадын хөрөнгө оруулалтаа зохицуулах гэж байж үргээчих тийм юмруу явчихвий гэж болгоомжилж  байна. Бусад орны туршлага жишгийг харж байхад ерөнхийдөө дотооддоо бүх юмаа үйлдвэрлэдэг том эдийн засагтай улс орнууд л ийм хатуу зохицуулалт хийдэг л юм билээ л дээ. 
Манайх чинь дотооддоо юу үйлдвэрлэдэг билээ тиймээ. Гаднаас импортоос ийм хүчтэй хамааралтай улс бас ийм айхтар хатуу шалгуур тавьчих юм бол нөгөө эдийн засгийнхаа өсөлтийг боомилоод хөрөнгө оруулалтаа хасаад одоо үргээгээд ингээд хөгжил дэвшлээс нь хойш нь татчихвий хэлэлцэх нь зүйтэй гэж дэмжиж байна хэлэлцүүлгийн явцад сайн харж үзэхгүй бол яг тэгээд бидний бас хүлээж байгаа. Эс Жи Эс, Шивээ-Овоо нөгөө том стратегийн ордуудын лицензийн наймааг энүүгээр тодорхойлон, нарийвчлан шийдэж байгаа юм харагдахгүй байна. Энэ бүгдийгээ тэгээд хэлэлцүүлгийн явцад хэдүүлээ сайн ярья. Ажлын хэсгээ байгуулаад.
Э.Мөнх-Очир:-Тиймээ тийм ажлын хэсэг, санаачилж байгаа гишүүдийн ярьж байсан юмнуудыг ярьж байна. Бас л ийм үйл ажиллагаатай холбоотой, салбартай холбоотой. Яах вэ, ийх вэ гэдэг дээр. Ер нь бол бид нар хэлэлцүүлгийн явцад нилээд сайн ярилцъя гэдгийг тохирсон байгаа юм. Гишүүд маань ерөнхийдөө бол дэмжиж байна. Хэлэлцүүлгийн явцад бол асуудлуудаа нягталъя гэдэг санаатай байх шиг байна. Одоо санал хураая.

Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай хуулийн төслийг хэлэлцье гэсэн томъёоллоор.

За хэлэлцье гэсэн гишүүд саналаа өгнө үү.


Зөвшөөрсөн    11


Татгалзсан       0


Бүгд                  11

Ажлын хэсэг байгуулах асуудлаа ярьчихъя. Ажлын хэсгийн ахлагчаар энэ бол найдвартай би үүнийг ойлгох юм аа гэсэн асуудлаар оръё гэсэн хүн, би ажлын хэсэг ахлахгүй амжихгүй. 
Нямаагийн Энхболд гишүүнийг хэдүүлээ сонгох уу. Ер нь зөв харагдах байх гэж бодож байна. Түрүүчийн ажлын хэсэг дээр огт ирээгүй гишүүд зөндөө байгаа. Одоо Эдийн засгийн байнгын хорооны. Манай ажлын хэсгээс  одоо Их Хурлын дэд дарга эрх биш цуглуулахад цуглах болов уу гэдэг байдлаар. 

За Нямаагийн Энхболд гишүүнийг хэдүүлээ ажлын хэсэгт оруулъя. Надад нэг ийм санал байна. Наранхүү гишүүн, Одхүү гишүүн, Гончигдорж гишүүн, Оюун гишүүн 5 хүн бид дундаас болно биз. Та бол 3 билүү 4 даргатай. Дарга ихтэй нам. Энд бол салбарын нилээд юм байгаа шүү. Тийм ингээд дөрвүүлээ ажиллах нь зүйтэй байх. Энэ бол ач холбогдол бүхий хууль, энэ хууль чухал хуулийн хувьд ямар хүмүүс ажлын хэсэгт орж байгаа вэ л гэж байгаа байх.
Ажлын хэсгийг энэ 5 хүнийг ингээд баталъя гэсэн гишүүд саналаа өг.



Зөвшөөрсөн          8



Татгалз                  3



Бүгд                       11

Ажлын хэсэг өнөөдөр ингээд хуралдаад эхэлсэн нь зөв байх аа. За баярлалаа. Энэ асуудал дууслаа. 

Эхний асуудлыг 16 цаг 15 минутад хэлэлцэж дуусав.

За ингээд хоёрдугаар асуудал. 

Чуулганы нэгдсэн хуралдаанд илтгэх гишүүн Занданшатар гишүүн илтгэх үү. Болохгүй  сайд болохгүй. Ганбямба гишүүн илтгэе.

Хоёр: -Монгол улсын Засгийн газар Франц улсын Засгийн газрын хооронд байгуулсан санхүүгийн хэлэлцээрийг соёрхон батлах тухай хуулийн төсөл.

Ажлын хэсгийг оруулъя. 

Аан дарга, дарга болсон шүү. Та дарга. Яалтчгүй дөрвөн намын шийдээр 15 даргын шийдээр та болсон. Гончигдорж гишүүн. Одоо ингээд ийм ажлын хэсэг урд нь гарч байгаагүй болов уу гэж бодож байна. Батсуурь гишүүн нэг юм хэлсэн. Тийм болохоор. 

За Монгол улсын Засгийн газар, Франц улсын засгийн газар хооронд байгуулсан санхүүгийн хэлэлцээрийг соёрхон батлах хуулийн төслийн ажлын хэсгийг танилцуулъя. 
Н.Хүрэлбаатар эрүүл мэндийн сайд, Д.Баттөр Сангийн яамны Төрийн нарийн бичгийн дарга, С.Энхболд Эрүүл мэндийн яамны Стратеги бодлого төлөвлөлтийн газрын дарга, Г.Өлзийжаргал Сангийн яамны Зээл, тусламжийн бодлого, хамтын ажиллагааны газрын ахлах мэргэжилтэн, Д.Гончигсүрэн байхгүй байгаа юм уу Эрүүл мэндийн яамны Эмнэлгийн тусламжийн бодлогын хэрэгжилтийг зохицуулах газрын дарга уг нь яг өөрөө авах гэж байгаа хүн нь байх шиг  байна. Гончигсүрэн гуай байхгүй бол тэгээд за за.  Стратегийн газрын дарга нь байгаа бол болж байна. 
За ингээд Хүрэлбаатар сайд танилцуулъя.

Н.Хүрэлбаатар: -Улсын Их Хурлын Аюулгүй байдал, гадаад бодлогын байнгын хорооны дарга, эрхэм гишүүдээ Бүгд найрамдах Франц улсын Засгийн газраас Эрүүл мэндийн яамны харьяа гэмтэл согог судлалын үндэсний төвийн хүлээн авах яаралтай тусламжийн тасгийг Европын стандартад нийцүүлэх зорилгоор 5 сая еврогийн хөнгөлөлттэй зээл авах тухай Монгол улсын Засгийн газар Бүгд найрамдах Франц улсын Засгийн газар хоорондын санхүүгийн хэлэлцээрийг 2011 оны 12 дугаар сарын 7-ны өдөр байгуулаад байна. 
Бүгд найрамдах Франц улсын Засгийн газраас зээлийн дараах нөхцөлөөр зээл олгоно. Зээлийн эргэн төлөгдөх хугацаа 20 жил. Зээлийн үндсэн төлбөрөөс чөлөөлөгдөх хугацаа 5 жил. Зээлийн хүү 0.73 хувь. Худалдан авалт Франц улсын гарал үүсэл бүхий бараа ажил үйлчилгээний эзлэх хувь 75 хувьтай. Тус төвийн өргөтгөлийн барилгын ажилд зориулан Монголын талаас 400 мянган евротой тэнцэхүйц төгрөгийн хөрөнгийг гаргаж байгаа. 

Эмнэлгийн өргөтгөлийн барилгыг 2012 оны 6 сард багтаан дуусгахаар төлөвлөн ажиллаж байна. Төслийн хүрээнд тус төвийн хүлээн авах, яаралтай тусламжийн үйлчилгээг доорх 3 үндсэн чиглэлээр үйл ажиллагаа явуулахаар төлөвлөөд байна. 

Нэгдүгээрт нь хүлээн авах оншилгоо эмчилгээний тасгийг Европын өндөр технологийн 50 гаруй нэрийн тоног төхөөрөмжөөр хангаж мэс заслын өрөөнүүдийг дахин сайжруулна.
Хоёрдугаарт сэхээн амьдруулах эрчимт эмчилгээний тасгийн хүчин чадлыг 2 дахин нэмэгдүүлнэ. 

Гуравдугаарт Францийн нэр хүнд бүхий 3 эмнэлэгтэй хамтран эмнэлгийн хэмжээний эмнэлгийн мэргэжилтнүүдийг нарийн мэргэжилийн сургалтанд хамруулахаар тогтоод байна. 
Монгол улсын Засгийн газар, Бүгд найрамдах Засгийн газрын хооронд байгуулсан санхүүгийн хэлэлцээрийг соёрхон батлах тухай хуулийг 2012 оны 2 сарын 15-ны өдөр Монгол улсын Засгийн газрын хуралдаанаар хэлэлцэн дэмжиж Улсын Их Хуралд мэдүүлэхээр тогтсон. Байнгын хорооны дарга гишүүдээ хуулийн төслийг хэлэлцэн шийдвэрлэж өгнө үү. Анхаарал тавьсан та бүгдэд баярлалаа. 
Э.Мөнх-Очир: -За Хүрэлбаатар сайдад баярлалаа. Манай Байнгын хороогоор 12 сард энэ асуудал зөвшилцөхөөр ороод гарсан байгаа. Гишүүдэд тэрнээс хойш горимын санал Одхүү гишүүн.
Д.Одхүү: -Шууд анхны хэлэлцүүлгийг нь баталъя гээд явчихъя тэгэх үү.

Э.Мөнх-Очир:-За асуулт асууя Наранхүү гишүүн. Ингээд шууд явчихаж байгаа юм. Соёрхон батална. 

Х.Наранхүү: -Францын Засгийн газрын нилээн дээхэн үе зээлээр Эрдэнэтийн цэвэрлэх байгууламжийн асуудал санхүүжнэ гээд явж байсан юм. Зүгээр би энэ Хүрэлбаатар сайдаас асууж байгаа юм биш л дээ хариуцаж байгаа Сангийн яам, Гадаад явдлын яам тэр хэлэлцээрийн одоо явц байдал хаашаа болж байна. Тэр зээлийн гол хэрэгжилт, олголт тэрнээс хамаараад дараачийн иймэрхүү бусад өөр салбарт олгох зээл ер нь  Францын Засгийн газраас хооронд нь ямар нэгэн одоо холбож үзэж байна уу үгүй юу. Хоорондоо ямар ч уялдаа холбоогүй ингээд салбар салбараар шийдээд явчихдаг юм уу. 
Э.Мөнх-Очир: -Сангийн яамны төрийн нарийн бичгийн дарга Баттөр хариулна. 

Д.Баттөр:- За өдрийн мэнд Наранхүү гишүүний асуултад хариулъя. Эрдэнэтийн цэвэр ус цэвэршүүлэх байгууламжийн өргөтгөлийн төсөл хэрэгжээд явж байгаа. Үүн дээр зогсонги байдалд ороод байгаа зүйл бол бий. Ер нь бол Францын талаас нийлүүлэгдэх бараа материал бол эхнээсээ ирчихсэн байгаа. Гэтэл энийг Монголын талын хөрөнгө болгох 2,5 сая еврог Уулын баяжуулах Эрдэнэт үйлдвэр гаргах нь зүйтэй гээд советынхоо хурлаар яриад шийдүүлчихсэн байдалтай байгаа. Гэвч одоогийн байдлаар Эрдэнэт үйлдвэрээс энэ мөнгө бас шилжигдэж ирээгүйтэй холбоотойгоор төсөл түр одоо шаардаад байгаа. Гэхдээ энэ асуудлаар Төрийн өмчийн хороо болон одоо манай яамнаас энэ асуудлыг хөөцөлдөж Эрдэнэт үйлдвэрийг 2010 онд 500 мянган евро, 2011 онд нэг сая евро гэсэн ийм асуудлыг советоор шийдсэн байгаа. Энийгээ яаралтай манайхруу шилжүүл гэсэн ийм асуудлуудыг тавьчихаад байгаа. Ер нь бол өмнө нь нэг төсөл хэрэгжээд дууссан байгаа. Эрдэнэтийн цэвэр усны 2 дахь төсөл нь энэний хэрэгжилт бас сайн байх ёстой. Энэний хэрэгжилт бол өнөөдрийн хэрэгжиж байгаа төслийн асуудалд бас л нөлөөлнө. 
Н.Энхболд:-Энэ хэдээс хэдэн онд төсөл нь хэрэгжээд дуусах юм бэ, нэгдүгээрт.

Хоёрдугаарт Монголын талаас энэ чинь хөөрхөн хэмжээний 400 мянган еврогийн барилгын юм байгаа юм байна шүү дээ. Энэ нь нөгөө дараагийн жилийн төсвийн юмнуудад туссан юмнууд байна уу. Төсвийн хүрээний мэдэгдэл, төсөөлөл энэ, тэр гээд юмнуудад. Сангийн яамтай хоорондоо тохирсон уу. 

Н.Хүрэлбаатар: -За Энхболд гишүүний асуултанд хариулъя. Одооноос 2012 оны 6 сарын 30 гэхэд гэрээ байгуулагдаад 3 жилийн хугацаанд энэ төсөл хэрэгжиж дуусах юм. Манай Монголын талаас гарах 400 мянган евроны барилга, байгууламжийн асуудлыг одоо 2012 оны 6 сард бид хүлээлгэн өгөхөөр ажиллаж байгаа. Тэгэхлээр төсөв мөнгөний санхүүгийн бэрхшээл бол байхгүй. 
Э.Мөнх-Очир: -За Одхүү гишүүн тодруулчихъя гэсэн. 

Д.Одхүү: -Тэр Эрдэнэтийн юун дээр байгаа тоног төхөөрөмж нь ороод ирчихсэн чинь гаалиас авах гэсэн чинь татвараа төлөх мөнгөгүй байна. Тээврийн мөнгө байхгүй гэж хуучин одоо сая халагдсан тэр Оюунбат гээд аймгийн Засаг даргаас надад бичиг, бараг оны өмнө ирээд байсан. Ийм утгагүй юм яагаад танайхан байлгаад байгаа юм бэ? Тэр гаалийн байгууллага эд нар чинь танай хяналтанд байгаа биз дээ. Цаана гадаадын тусламж зээлээр орж ирсэн тоног төхөөрөмжинд орж ирчихээд орж ирж чаддаггүй байхад Сангийн яамны төрийн нарийн ингээд сууж байдаг чинь болохгүй шүү дээ. Яг тэрийгээ хэл л дээ бидэнд мэдээлэл байгаа. Надад тийм мэдээлэл ирсэн тийм юмнуудаа авсан юм уу, аваачаад өгсөн юм уу, тэр Эрдэнэт үйлдвэрээс авах хоёр аравны хэдээс чинь тусдаа юм байгаа шүү дээ?
Д.Баттөр: -Одоо энэ гааль дээр ирсэн байсан тоног төхөөрөмжийг хүлээж аваад агуулахад хадгалж байна. 

Э.Мөнх-Очир: -За асуулт дууслаа санал хэлэх. За Жекей гишүүн асуулт  тавь. Санал бол байхгүй юм байна. Энэ юуг худалдан авалтад Франц улсын гарал үүсэл бүхий бараа үйлчилгээг 75 хувьд нь Францын бараа үйлчилгээг авна гэж байгаа юм байна тиймээ. Үүнийг нэг тодруулж өгөөч. Гэрээний нөхцөл нь тийм байгаа юу гэж.

Хоёрдугаарт хугацааны асуудал дээр бид бас асуух гэж байсан юм. Тэр тодорчих шиг боллоо. Тэр Монголын талын санхүүжилтийн хөрөнгө, мөнгө 2012 оны төсөвт суучихсан байгаа гэж ойлгож болох уу. 400 мянган евро.

Д.Баттөр: - За Жекей гишүүний асуултад хариулъя. 

Нэгдүгээр асуултын хувьд Энэхүү гэрээний нөхцөл байдаг. Энэ нөхцөл нь юу вэ гэвэл 75-аас доошгүй хувьд нь Франц болоод Европын холбооны улсуудын гаралтай бараа бүтээгдэхүүн байх ёстой гэсэн ийм заалт байгаа. Үүнийхээ хүрээнд ер нь эмнэлгийн тоног төхөөрөмжийг энэ өндөр хөгжилтэй орноос авах нь бол зүйтэй асуудал байгаа учраас үүнийг хэлэлцээрийн явцад манай тал нөхцөлийг нь зөвшөөрөөд ажиллаад явж байгаа. 

Хоёрдугаар асуудлын хувьд 6 дугаар сард багтаад энэ эмнэлгийн барилгын өргөтгөл өөрөө дуусаж байгаа. Хөрөнгө нь шийдэгдээд ажил нь бараг дуусаж байгаа. 

Э.Мөнх-Очир: -За санал хэлэх хүн байхгүй болохоор. За би нэг юм хэлье.Түрүүн 2012 оны 12 дугаар сарын 7-ны өдөр манай Байнгын хороогоор орж байхад З.Энхболд гишүүн одоо манай Байнгын хороонд байхгүй байна тэр ийм асуудал тавьж байсан. Тэрний нь оруулж ирж байхдаа дараагийн соёрхон батлахдаа та нар тодруулсан байгаарай гэсэн. Эмнэлгийн оншилгоо эмчилгээний тоног, төхөөрөмж эмнэлгийн хэрэгслийн жагсаалтыг тодорхой болгосон байх гэсэн байна. Энэ талаар Хүрэлбаатар сайд тодруулсан уу одоо жагсаалтан дээр юу юу байдаг юм бэ? 

Н.Хүрэлбаатар: -За Байнгын хорооны дарга Мөнх-Очир гишүүний асуултанд хариулъя. Тэгэхлээр нийт зээлийн 80 хувийг тоног төхөөрөмж худалдаж авахаар төлөвлөсөн байгаа. Энэ нь бол 4 сая гаруй евроний санхүүжилтээр санхүүжинэ. Бид бол нарийвчилж тухайн тасгуудад авах тоног төхөөрөмжийнхөө жагсаалтыг бэлэн гаргачихсан байгаа. Түүний дагуу худалдан авах үйл ажиллагаа явагдана. 
Э.Мөнх-Очир: -За ингээд саналаа асуулаа. Одоо санал хураана шүү. Монгол улсын Засгийн газар Бүгд найрамдах Франц улсын Засгийн газар хооронд  байгуулсан санхүүгийн хэлэлцээрийг соёрхон батлах тухай хуулийн төслийг соёрхон батлах нь зүйтэй гэсэн томъёоллоор санал хураая. Соёрхон батлах нь зүйтэй гэсэн гишүүд саналаа өгнө үү.
Зөвшөөрсөн   12

Татгалзсан      0

За Жекей гишүүн Их Хуралд танилцуулна. Баярлалаа ажлын хэсэгт, сайдад баярлалаа. 


Гишүүд байж байгаарай нэг юм байгаа өнөөдөр дараалалд ороогүй. Нэг юм байгаа энийг Гончигдорж гишүүний хүсэлтийн дагуу танилцуулсан нь зөв байх гэж бодож байна. 


Таны хүсэлтийн дагуу асуулт тавьсан Ж.Энхбаяр гишүүний талаар энэ бол манай Байнгын хороон дээр, таны тавьсан асуулт бол Ерөнхий сайд Батболдод тавьсан асуулт байгаа тэндээс бид нарт хариулт ирээгүй байгаа тул бид нар энийг хэлэлцэх өнөөдөр ямар ч бололцоогүй байна. За үүнийг дараагийн зөвлөлийн хурал дээр яриад төлөвлөгөөнд оруулчихъя.

 За баярлалаа хуралдаан дууслаа.
Хуралдаан 16 цаг 25 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

